
Монгол Улсын Их Хурлын 2016 оны намрын ээлжит чуулганы 

Өргөдлийн байнгын хорооны 2017 оны 1 дүгээр сарын 03-ны 

өдөр /Мягмар гараг/-ийн хуралдааны 

гар тэмдэглэл


Өргөдлийн байнгын хорооны дарга Д.Сарангэрэл ирц, хэлэлцэх асуудлын дарааллыг танилцуулж, хуралдааныг даргалав.

Ирвэл зохих 19 гишүүнээс 14 гишүүн ирж, 73.7 хувийн ирцтэйгээр хуралдаан  14 цаг 20 минутад Төрийн ордны “Жанжин Д.Сүхбаатар” танхимд эхлэв. 

Эмнэлгийн чөлөөтэй: Д.Гантулга;


Чөлөөтэй: М.Билэгт, М.Оюунчимэг, Ц.Гарамжав, Б.Пүрэвдорж;


Нэг. ”Агаарын бохирдол ба Улаанбаатарын утаа” сэдэвт хэлэлцүүлгээс гарсан зөвлөмжийн дагуу Засгийн газарт чиглэл өгөх тухай Байнгын хорооны тогтоолын төсөл

Хэлэлцэж буй асуудалтай холбогдуулан Монгол Улсын Ерөнхийлөгчийн Амьдрах орчин, ногоон хөгжлийн бодлогын зөвлөх О.Чулуунбилэг, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга Д.Даваасамба, Сангийн яамны Төсвийн зарлагын хэлтсийн дарга  О.Хуягцогт, мөн яамны Төсвийн бодлого зохицуулах газрын мэргэжилтэн Н.Оюун-Эрдэнэ,  Зам, тээврийн яамны Авто тээврийн бодлогын хэрэгжилтийг зохицуулах газрын дарга С.Батболд, мөн газрын мэргэжилтэн П.Мөнхбат, Эрүүл мэндийн яамны Нийгмийн эрүүл мэндийн газрын дарга Д.Ганцэцэг, Нийгмийн эрүүл мэндийн үндэсний төвийн дарга Б.Цогтбаатар. Эрчим хүчний сайдын зөвлөх Ц.Баярбаатар, мөн яамны Бодлого, төлөвлөлтийн газрын дарга Д.Чимэддорж, Нийслэлийн Засаг даргын Ногоон хөгжил, агаарын бохирдлын асуудал хариуцсан орлогч дарга Ж.Батбаясгалан, Нийслэлийн агаарын бохирдлыг бууруулах газрын дарга М.Дэлгэрэх, Мэргэжлийн хяналтын ерөнхий газрын Мэргэжлийн хяналтын хэлтсийн дарга Д.Баярболд, мөн газрын Дэд бүтцийн хяналтын хэлтсийн дарга Ш.Амгаланбаяр, Нийслэлийн мэргэжлийн хяналтын газрын Эрүүл мэнд, боловсрол, соёлын хяналтын хэлтсийн дарга Д.Цэнд-Аюуш, “Хатан туул” хөдөлгөөн төрийн бус байгууллагын тэргүүн Д.Эрдэнэцогт, Монголын байгаль орчны иргэний зөвлөлийн гишүүн гүйцэтгэх захирал Г.Эрдэнэцолмон нар оролцов.

Хуралдаанд Өргөдлийн байнгын хорооны ажлын албаны ахлах зөвлөх  Х.Энэбиш, зөвлөх Б.Баярмаа нар байлцав. 

Байнгын хорооны дарга Д.Сарангэрэл Агаарын бохирдлын талаар мэдээлэл хийв. 


Тогтоолын төсөлтэй холбогдуулан Улсын Их Хурлын гишүүн Ш.Раднаасэд, Ё.Баатарбилэг, Д.Дамба-Очир, Г.Занданшатар, Б.Энх-Амгалан, А.Сүхбат, Д.Тогтохсүрэн, Н.Амарзаяа, Г.Мөнхцэцэг нарын тавьсан асуултад Монгол Улсын Ерөнхийлөгчийн Амьдрах орчин, ногоон хөгжлийн бодлогын зөвлөх О.Чулуунбилэг, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга Д.Даваасамба, Нийгмийн эрүүл мэндийн үндэсний төвийн дарга Б.Цогтбаатар, Эрчим хүчний сайдын зөвлөх Ц.Баярбаатар, мөн яамны Бодлого, төлөвлөлтийн газрын дарга Д.Чимэддорж, Нийслэлийн агаарын бохирдлыг бууруулах газрын дарга М.Дэлгэрэх нар хариулж, тайлбар хийв.

Улсын Их Хурлын гишүүн Б.Энх-Амгалан, Ё.Баатарбилэг, Д.Тогтохсүрэн,  Н.Амарзаяа, А.Сүхбат нар үг хэлэв.


Д.Сарангэрэл: -  ”Агаарын бохирдол ба Улаанбаатарын утаа” сэдэвт хэлэлцүүлгээс гарсан зөвлөмжийн дагуу Засгийн газарт чиглэл өгөх тухай Байнгын хорооны тогтоолын төслийг баталъя гэсэн санал хураалт явуулъя. 

Зөвшөөрсөн:
12


Татгалзсан:

 2


Бүгд:


14


85.7 хувийн саналаар Байнгын хорооны тогтоол батлагдлаа. 

Тогтоолын төсөлд гишүүдийн саналыг тусгаад Засгийн газарт хүргүүлэхээр тогтов. 

Уг асуудлыг 16 цаг 28 минутад хэлэлцэж дуусав.

Хоёр.Улсын Их Хурлын гишүүн асан Санжаасүрэнгийн Оюунаас Өргөдлийн байнгын хороонд ирүүлсэн өргөдлийн талаар

Хуралдаанд Өргөдлийн байнгын хорооны ажлын албаны ахлах зөвлөх  Х.Энэбиш, зөвлөх Б.Баярмаа нар байлцав. 
 
Байнгын хорооны дарга Д.Сарангэрэл 2016 оны 12 дугаар сарын 21-нээс 27-ны өдрүүдэд болсон Санжаасүрэнгийн Зориг агсны амь насыг хөнөөсөн хэргийн  шүүх хурлын шүүн таслах үйл ажиллагаанд Төрийн нууцын тухай хуулийг хэрхэн зөв хэрэглэсэнд хяналт тавьж өгөх тухай өргөдлийг Улсын Их Хурлын гишүүн асан С.Оюун ирүүлсэн тухай танилцуулаад Улсын дээд шүүх, Шүүхийн ерөнхий зөвлөлд өргөдлийг шилжүүлж байгаа тухайгаа мэдээлэв.

Уг асуудлыг 16 цаг 32 минутад хэлэлцэж дуусав.

Улсын Их Хурлын гишүүн Д.Тогтохсүрэн Тусгай хяналтын дэд хороо болон Хууль зүйн байнгын хорооноос ажлын хэсэг гарч шалгах ёстой гэсэн санал хэлэв.

Гурав. Улсын Их Хурлын 2016 оны намрын чуулганы хугацаанд Байнгын хорооноос баталсан тогтоолын биелэлтийг сонсох


Хуралдаанд Өргөдлийн байнгын хорооны ажлын албаны ахлах зөвлөх  Х.Энэбиш, зөвлөх Б.Баярмаа нар байлцав. 


Байнгын хорооны дарга Д.Сарангэрэл 2016 оны намрын чуулганы хугацаанд Байнгын хорооноос баталсан тогтоолын биелэлтийг эргэж шалгах ёстой гээд тогтоолууд дээр хэн хэн ажиллаж байгаа талаар танилцуулав.

Хуралдаан 2 цаг  минут 13 минут үргэлжилж, 16 цаг 35 минутад өндөрлөв.

Тэмдэглэлтэй танилцсан: 

ӨРГӨДЛИЙН БАЙНГЫН ХОРООНЫ 


ДАРГА


                                 
Д.САРАНГЭРЭЛ

Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ






П.МЯДАГМАА
Монгол Улсын Их Хурлын 2016 оны намрын ээлжит чуулганы 

2017 оны 01 дүгээр сарын 03-ны өдөр /Мягмар гараг/-ийн Өргөдлийн байнгын хорооны  хуралдааны дэлгэрэнгүй тэмдэглэл


Д.Сарангэрэл: -Өргөдлийн байнгын хорооныхоо энэ өдрийн амгаланг айлтгая. Хуралдааны ирц 52.6 хувь болсон учраас Өргөдлийн байнгын хорооны 2017 оны 1 дүгээр сарын 3-ны анхны хуралдаан эхэлснийг зарлаж байна. Байнгын хорооны хуралдаанаар хэлэлцэх асуудлыг та бүхэндээ танилцуулъя. 

Нэгдүгээрт Агаарын бохирдол ба Улаанбаатарын утаа сэдэвт хэлэлцүүлгээс гарсан зөвлөмжийн дагуу Засгийн газарт чиглэл өгөх тухай Өргөдлийн байнгын хорооны тогтоолын төслийг хэлэлцэнэ. 

Хоёрдугаарт нь бусад асуудлын хүрээнд иргэн Оюуны өргөдлийн талаар ярилцах.

Гуравдугаарт намрын чуулганы хугацаанд Байнгын хорооноос баталсан тогтоолын биелэлтийг сонсох гэсэн ийм гурван асуудал байна. Хэлэлцэх асуудалтай холбогдуулан манай гишүүдээс санал байна. Байхгүй бол хэлэлцэх асуудлаа үүгээр шийдье. 

Агаарын бохирдлын асуудлыг бол манай Өргөдлийн байнгын хорооны гишүүд энд хүрэлцэн ирсэн хүн бүр мэдэж байгаа. Өнөөдөр Монголын нийгмийн тулгамдсан асуудал болсон гэдгийг та бүхэндээ хэлье гэж бодож байна. Агаарын бохирдолтой холбогдуулан энэ хугацаанд Өргөдлийн байнгын хорооны ажлын алба нэлээд ажилласан байгаа. Тэгээд би бас та бүгдийнхээ хуралдааны цагаас 5 минут хугаслаад та бүхэндээ агаарын бохирдолтой холбоотой мэдээлэл хийе гэж бодож байна. 

Цаг хэмнэх үүднээс уншаад явъя.

Улсын маань нийслэл Улаанбаатар хотод 1990-ээд оноос хойш утааны асуудал үүсэж эхэлсэн бөгөөд өнөөдөр энэ асуудал нийслэлээс хальж зарим аймаг орон нутгийн ч тулгамдсан асуудал болж байна. Утааны гамшгийн төв нь Улаанбаатар хот гэдэг нь судалгаагаар нэгэнт тогтоогджээ. Улаанбаатарт агаарын бохирдол хүлцэх төвшнөөс хэдийн хальж дэлхийн дунджаас 5-6 дахин их байна. 


Дэлхийн улс орнуудад ч утааны асуудал байдаг. Манай өмнөд хөрш Хятад улс Энэтхэг, Иран, Афганистан зэрэг улсад утаа гамшгийн түвшинд хүрчээ. Утааны гамшгийг Лондонгийн 1952 оны утааны оргил үеийн үзүүлэлтээр жишдэг юм байна. Энэ үеэр Лондон хотын иргэд гутлынхаа хоншоорыг ч харж чадахгүйд хүрч гудамжид хөдөлгөөн бүрэн зогсож зөвхөн түргэний машин л үлдсэн байдаг. Түргэний машиныхаа явах замыг чиглүүлэх гэж гудамжинд бамбар барьсан хүмүүс өртөөлөн зогсож байсан тухай баримтат кинонд өгүүлдэг. Утааны энэхүү оргил буюу масктай Лондонд 12 мянган хүн амь насаа алдсан байдаг. 

Улс орнуудын утаа үүсдэг үндсэн шалтгаан өөр өөр байдаг. Тухайлбал, Англи улсын утаа их үйлдвэржилт, цахилгаан эрчим хүчний хөгжилтэй холбогддог бол Энэтхэг улсын утаа жилдээ гурван удаа ургац авч, энэ тоолондоо илүүдэл өвсөө шатаадгаас үүсдэг байна. Мөн дулаан, цахилгааны эх үүсвэр нь болдог нүүрс, машины утаа, ядуу буурай иргэдийн түлдэг шатаадаг техникийн хог хаягдал, галт наадам зэрэг нь шинэ Делиг утаанд нөмрүүлдэг юм байна. Энэтхэг улс Америк, Энэтхэг, Сингапур улсын эрдэмтэй хамтран утааг сэнсээр дээш нь туух хөдөлгүүр зохион бүтээж утаанаас салахаар болж байгаа юм байна. “Утааг номхруулах шинэ технологи, шинэ нээлт болж чадна” гэж эрдэмтэд мэдэгджээ.

Манай улсын хувьд нийт утааны 80 гаруй хувь нь гэр хорооллын нүүрс түлдэг айлын өрхийн хэрэглээнээс, 20 шахам хувь нь автомашины шатах тослох материал, бусад шалтгаанаас үүсэлтэй гэж үздэг.  Ер нь утаа, агаарын бохирдол нь нүүрс түлэх, шатах тослох материал, химийн бордоо, органик бодисын шаталт, тоос зэргээс эхтэй гэдгийг дэлхийн эрдэмтэд тогтоожээ.


Дээр хэлсэн Лондонгийн утааны гамшгийн үед цахилгаан станц нь долоо хоногт 10 мянган тонн нүүрс шатааж  тус хотын эрчим хүчийг үйлдвэрлэж байжээ. БНХАУ 2013 онд 3,6 тэрбум тонн нүүрс шатаасан байна. Улаанбаатар хотын гэр хорооллын 198 мянган өрх жилд 1 сая гаруй тонн түүхий нүүрс түлдэг. Түүнчлэн 100 гаруй тонн төрөл бүрийн мод, бусад төрлийн түлш хэрэглэдэг.


Утаа үүсгэгч хамгийн том хүчин зүйл болсон нүүрсийг угааж хэрэглэх нь агаарын бохирдлыг хоёр дахин багасгадгийг эрдэмтэд нотолсон байдаг. Өнөөдөр Герман улс нүүрсээ 100 хувь, Англи 95 хувь угааж хэрэглэж байна. Хятад улс ч угаасан нүүрсний хэрэглээ рүү шилжилт хийх алхмуудаа эхэлжээ. 


Манай улс 100 хувь түүхий нүүрсний хэрэгцээт орон. Харин гадагшаа гаргах нүүрсээ угаах тал дээр түлхүү анхаарч байна.


Агаарын бохирдол, утааны бас нэг шалтгаан болсон автомашины утааны талаар бид олон жил ярьсан ч иргэд, олон нийт, хэвлэл, мэдээллийн эсэргүүцэлтэй тулгарч дорвитой алхам хийж чадаагүй байдаг. Дэлхийн улс орнууд он залуу, утаа угаар хаядаггүй машины хэрэглээг дэмжиж, яндангийн шүүлтүүргүй автомашин ашиглахыг хориглодог байна. Хамгийн их хорт утаа ялгаруулдаг нь нотлогдсон дизель машины үйлдвэрлэлд ч асуудал үүсээд байна. Тиймээс байгаль орчинд ээлтэй хий, цахилгаанаар ажилладаг машин үйлдвэрлэлийн эрин үе эхлэлээ тавьжээ. Мөн утааны хоёр дахь том үүсгэгч болсон автомашины хэрэглээнд нийтийн тээврийн хэрэгслээ өрсөлдөгч болгон хөгжүүлсний үр дүнг Япончууд үзсэн улс. Өнөөдөр Япончуудын 90 гаруй хувь нь метрогоор зорчдог бол Бээжинд 34 хувь нь хувийн машинаараа явдаг байна. 


Манай улс, тэр дундаа Улаанбаатарчууд жилийн 365 хоногийн бараг тэн хагаст нь утаанд амьдарч байна. Зун намрын дэлгэр цагтаа таг мартаж, өвөл хаврын хахир цагтаа эргэн санаж амтай болгон бухимдан шүүмжилдэг энэхүү утааны хор хохирлыг бид бүгдээрээ үндсэндээ мэднэ. Энэ бол баян ядуу, дарга цэрэг хэнбугай нь ч ялгаагүй утаагаар амьсгалан амь нас, эрүүл мэндээ эрсдэлд оруулж байгаа явдал. Манай эрүүл мэндийн яамны хүмүүс мэргэжлийн үүднээс тоо баримт, тооцоо судалгаатай мэдээлэл өгөх байх. Товч мэдээлэл өгөхөд  түүхий нүүрсний хэрэглээ, автомашины түлшний дутуу шаталт, үйлдвэрийн болон барилгын тоосжилт зэргээс үүсдэг РМ 2,5 буюу үл үзэгдэгч тоосонцрууд тортог, хүнд металлтай барьцалдан амьсгалын замын эрхтнүүдээр дамжин хүний биеийн гүнд нэвтрэн уушгийг гэмтээж, улмаар зүрхний цусан хангамжийн дутагдалд оруулж амь насанд нь аюул учруулдаг юм байна. Утаа нь хүний биеийн дархлааг устгадаг онц аюултай болохыг эрдэмтэд анхааруулсаар байна. Бензопирин хэмээх хорт хавдар үүсгэгч бодис байдаг юм байна. 


Манай улсад тогтоодог юм уу үгүй юу мэдэхгүй. Харбинд энэ шалтгаанаар бүхэл бүтэн гэр бүл сүйрсэн байна. Гэр оронд нь тамхи татдаг хүнгүй,өөрөө ч тамхи татдаггүй 50 эргэм насны эмэгтэй уушгины хавдраар хагалгаанд ороход уушиг нь тэр чигтээ харлаж, уушгины тунгалгийн зангилаанд нь нүүрсний хөө хуримлтлагдсан байжээ. Энэ уушгины тунгалгийн зангилаа нь хүний дархлааг хэвийн байлгахад чухал үүрэг гүйцэтгэдэг байна. Том хүн өдөрт 25 мянган удаа амьсгалдаг. Тэгвэл түүнээс ч олон амьсгалдаг бяцхан багачуулд маань, үр хүүхдүүдэд маань утаа ямар их хор хөнөөлтэй болох нь түвэггүй ойлгогдоно. 

Урд хөршид утааны ид үе 2013 оны 1-р сард  27 хотын эмнэлэгт ирсэн хүүхдийн тоо жирийн үеийнхээс 10-150 хувиар нэмэгдсэн байдаг. Манайд байдал одоо яг ийм байна. 100-160 хүүхэд хүлээн авах боломжтой Сонгинохайрхан, Баянзүрх  дүүргийн эмнэлэгт өдөрт ирж байгаа хүүхдийн тоо 300 хол даваад байна. Энэ эмнэлгүүдийн ачаалал бол дээд тал нь 160 хүүхэд авах ийм хүчин чадалтай, ийм бололцоотой эмнэлгүүд. Өнөөдөр ирж байгаа хүүхдийн тоо нь 300 хол даваад байна. Бусад дүүргийн эмнэлгүүдийн байдал ч ялгаагүй. Хоёр метрээс доош хамаг тоосонцор болон утааны хүнд металлууд байдаг учраас Дэлхийн эрүүл мэндийн байгууллагаас бага насны хүүхдийг тэвэрч явахыг зөвлөж байна. Өнөөдөр утааны улмаас хар тугалга байх түвшнээс 1,4 дахин их байна. Энэ хүүхдийн сэтгэн бодох чадварт хэрхэн нөлөөлдгийг эрдэмтэд анхааруулсаар байна. 

Бид утааны асуудлыг шийдэх талаар бодлого боловсруулж ирсэн байдаг ч харамсалтай нь тодорхой үр дүнд хүрээгүйг өнөөдрийн бодит байдал бэлээхэн харуулна. 

Би та бүхэнтэй ойлгомжтой байх үүднээс утааны хор хохирол утааны байдлын талаар тал талаас авсан мэдээллийг нэгтгээд бас өгч байгаа юм гэдгийг ойлгоорой. 

2011 онд Үндэсний аюулгүй байдлын зөвлөл өргөтгөсөн хуралдаан хийж утааны асуудлыг хэлэлцсэн байдаг. Монгол Улсын Үндсэн хуулийн “Монгол Улсын иргэд эрүүл, аюулгүй орчинд амьдрах, орчны бохирдол, байгалийн тэнцвэр алдагдахаас хамгаалуулах эрхтэй” гэсэн заалтыг бид бүгдээрээ мэднэ. Энэхүү заалтын хэрэгжилтийг хангах зорилгоор 2010 онд баталж гаргасан “Үндэсний аюулгүй байдлын үзэл баримтлал”–д“ “Иргэдийн амьдрах, ажиллах орчны аюулгүй байдлыг хангах,гамшгийн эрсдэлийг бууруулах нь хүний аюулгүй байдлыг баталгаажуулах чухал үндэс болно” гэсэн заалт оржээ. 

Мөн онд батлагдсан “Шинэ бүтээн байгуулалт” хөтөлбөрт” Улаанбаатар хотын агаарын бохирдлыг бууруулах зорилтыг хангах үйл ажиллагааг хэрэгжүүлнэ” гэж заажээ. Энэ хөтөлбөртэй хамт “Агаарын тухай” хууль,”Агаарын бохирдлын төлбөрийн тухай хууль”, ”Агаарын сангийн тухай” хууль Улсын Их Хурлаар батлагдсан байна. “Шинэ бүтээн байгуулалт” хөтөлбөрийг хэрэгжүүлэх төлөвлөгөөг тухайн үеийн Засгийн газар баталж 2011 онд Агаарын санд зориулж төсөвт 30 тэрбум төгрөг суулгах асуудлыг хэлэлцэж баталж байжээ. 

Мөн “Мянганы хөгжлийн сорил”-ын шугамаар 33 сая долларын төсөл агаарын бохирдолтой тэмцэх чиглэлээр хэрэгжүүлжээ. Францын тусламжаар явуулын станц бүхий агаарын бохирдлыг 6 үзүүлэлтээр секунд тутам автоматаар хэмждэг иж бүрэн хяналтын систем байгуулжээ. Гэр хорооллын 1900 айл өрх тус бүрд гэрийн бүрээсийг чанаржуулах зорилгоор тус бүр 700-800 мянган төгрөгийн өртөг бүхий төсөл хэрэгжүүлж байжээ. Энэ нь нүүрсний хэрэглээг 20-30 хувь бууруулна гэж тооцсон байна. 

Түүнчлэн утаагүй зуух, утаагүй түлш, цахилгаан халаагуур, эрчим хүчний хэмнэлттэй орон сууц, цахилгааны үнийг хөнгөлөх зэрэг төсөл хэрэгжүүлсэн байна. 

Өнөөдрийн нээлттэй хэлэлцүүлгийн гол зорилго бол зөвлөмжийг тогтоол болгож Засгийн газарт чиглэл өгч ажиллах бидний гол зорилго бол үүнд чиглэж байгаа. Тэгэхээр бид бол Улсын Их Хурлын Өргөдлийн байнгын хорооны гишүүдэд тогтоолын төслийг бол тараасан байгаа. 


Амарзаяа гишүүн бол тогтоолын төслийг урьдчилж өгөөч гэж хүссэн учраас тогтоолын төсөл бол бид нар энэ дээр оны өмнө ажилласан хэд хоногийн өмнө өгсөн байгаа. Би гишүүд танилцсан гэхэд итгэлтэй байна. Өнөөдрийн утаатай холбоотой асуудлаар бол бид Засгийн газарт чиглэл өгөх тухай тогтоолын төслийн 15 заалт бүхий тогтоолын төсөл дээр Өргөдлийн байнгын хорооны гишүүд саналаа хэлээд тэгээд энэ утааныхаа асуудлыг бол өнөөдрийн хэлэлцэх асуудлын түвшинд ингээд өндөрлөе гэж бодож байна. 


Би та бүхэндээ нээлттэй хэлэлцүүлгийн үеэр яригдсан утаатай холбоотой асуудлаар Байнгын хороо ажиллаж мэдээлэл бэлтгэснээ та бүхэнд хүргэлээ. Одоо дэгийн дагуу Улсын Их Хурлын гишүүд Засгийн газарт өгөх тогтоолын төсөлтэй холбогдуулан асуултаа асууя. 


Мөнхцэцэг гишүүнээр асуултыг тасалъя. Ажлын алба энэ компьютер дээр мэдээлэл байхгүй байна. Энийгээ өгөх үү. Раднаасэд гишүүн. 


Ш.Раднаасэд: -Энэ шөнийн тариф тэглэсэн гэж байгаа юм. Яг ингэснээр хэдэн хувь буулгана гэж тооцож байгаа юм бэ. 120 мянган өрхийн шөнө хэрэглэж байгаа түлш бол тэр хэмжээгээр багасна гэж харж байгаа юм шиг байгаа юм. 


Нэгдүгээрт тэрийг мэдмээр байна. 


Хоёрдугаарт  энэ шөнө нарны аккумлятор шиг шөнө нь дулаанаа хураагаад өдөр нь ялгаруулдаг ийм тоног төхөөрөмж техник хэрэгсэл Монголд байна уу. 


Гуравдугаарт нь шөнийн юутай холбоотой тоолуурын бэрхшээлийг хэвлэл мэдээллээс харж байхад хүмүүс ярьж байна лээ шүү дээ. Ялгамжтай тоолуур байх ёстой гээд. Арай өөр тоолуур яваад байх шиг байгаа юм. Энэ орж ирж байгаа тоолуураа импортын татвараас чөлөөлсөн ч юм уу, НӨАТ-аас чөлөөлсөн ч юм уу хөнгөлөлт үзүүлж байгаа юм нь байгаа юм уу. Тэгэхгүйгээр бид нар бол ийм тариф тэглэсэн болгоод тэгээд энэ тогтоол дээр туссан шиг ингээд хөтөлбөр гаргана. Төлөвлөгөө гаргана гээд хэдэн жил явлаа шүү дээ. Энэ бол ямар ч үр дүн бол харагдахгүй ээ. Түлшнийхээ нүүрсний хэрэглээг байхгүй болгож байж бид нар утаагүй орчинд л амьдрах ёстой. Тэгээд энэ өнгөрсөн хугацаанд утааг бууруулахын тулд хэдэн тэрбум төгрөг зарсан бэ. Энэ асуултыг бас мэдмээр байна. Яг өнгөрсөн энэ хугацаанд их л олон нүүрс угаас үйлдвэр, их л олон утаагүй түлшний үйлдвэр байгуулагдсан даа. Одоо тэр хөгжлийн банк бусад орон нутгийг хөгжүүлэх сан, нийслэлийн концесс гээд олон газраас ийм үйлдвэр байгуулна гэж мөнгө авсан юм билээ. Яг хэдэн төгрөг зарсан бэ гэдгийг мэдмээр байна. Ийм дөрвөн асуулт байна. 


Д.Сарангэрэл: -За гишүүн ээ. Би та бүхэндээ өнөөдрийн Байнгын хорооны хуралд оролцож байгаа ажлын хэсгийн бүрэлдэхүүнийг танилцуулъя Чулуунбилэг-Монгол Улсын Ерөнхийлөгчийн амьдрах орчин, ногоон хөгжлийн бодлогын зөвлөх, Даваасамба-Байгаль орчин, аялал жуулчлалын яамны хүрээлэн буй орчин Байгалийн нөөцийн удирдлагын газрын дарга, Сангийн яам Хуягцогт-Төсвийн зарлагын хэлтсийн дарга, Оюун-Эрдэнэ-Төсвийн бодлогыг зохицуулах газрын мэргэжилтэн. Зам тээврийн яамнаас Батболд -Авто тээврийн бодлогын хэрэгжилтийг зохицуулах газрын дарга, Мөнхбат-Авто тээврийн бодлогын хэрэгжилтийг зохицуулах газрын мэргэжилтэн, Эрүүл мэндийн яам-Ганцэцэг-Нийгмийн эрүүл мэндийн газрын дарга, Цогтбаатар-Нийгмийн эрүүл мэндийн үндэсний төвийн дарга. Эрчим хүчний яам Чимэддорж-Бодлогын төлөвлөлтийн газрын дарга, Баярбаатар-Сайдын зөвлөх, Тлейхан-Эрчим хүчний зохицуулах хорооны дарга. Нийслэлээ Батбаясгалан-Нийслэлийн Засаг даргын Ногоон хөгжил агаарын бохирдлын асуудал хариуцсан орлогч дарга, Нийслэлээс төлөөлөл байхгүй байна уу? Хэн байна вэ? Та орлож ирсэн юм уу. 

Яагаад гэвэл ирэх ажлын хэсгийн юунд байхгүй байна. Мэргэжлийн хяналтын ерөнхий газрын дарга Батбаясгалан дарга бол байнга ирж байгаа. Энд бол үнэхээр анхаарал тавьж ажиллаж байгаа. Хүндэтгэх шалтгаан гарсан гэж ойлгож байна. Мэргэжлийн хяналтын хэлтсийн дарга, Амгаланбаяр-Дэд бүтцийн хяналтын газрын хэлтсийн дарга, Цэнд-Аюуш-Нийслэлийн мэргэжлийн хяналтын газрын Эрүүл мэнд, боловсрол, соёлын хяналтын хэлтсийн дарга, Төрийн бус байгууллагын иргэдийн төлөөлөл Эрдэнэцогт-Монголын байгаль орчны иргэний зөвлөлийн гишүүн. Ийм бүрэлдэхүүнтэйгээр өнөөдрийн Байнгын хорооны утааны асуудлаар хуралд ажлын хэсэг маань оролцож байна. 

Раднаасэд гишүүний асуултад хэн хариулах вэ? Байгаль орчны яамнаас хариулаад явъя. Дараа нь Эрчим хүчний яам бэлдэж байгаарай. 5 дугаар микрофон. 


Д.Даваасамба: -Раднаасэд гишүүний асуултад хариулъя. Нийтдээ бол агаарын бохирдлыг бууруулах чиглэлээр 132 тэрбум төгрөг зарцуулсан гэдэг тооцоо судалгаа байгаа. 132 тэрбум төгрөгөөс сайжруулсан түлш болон зуухны татаасанд 98 хувь нь бараг зарцуулагдсан гэж хэлж болно. Өнөөдөр яг зуухны хэрэглээ бол Улаанбаатар хотын хэмжээнд 2015 оны тооллогоор 99 мянган ширхэг буюу 50-тай байгаа гэсэн ийм тоотой судалгаа байгаа. Тоолуурын асуудал дээр бол татварын хөнгөлөлтийн асуудлыг агаарын бохирдлыг бууруулах үндэсний хороон дээр одоо оруулахаар бид нар асуудлыг бэлдээд явж байгаа. Ирэх долоо хоногт бид нар агаарын бохирдлыг бууруулах асуудалтай холбоотойгоор Ерөнхий сайдын өгсөн чиглэлийн дагуу үзэсгэлэн гаргаж байгаа. Энэ дээр тэр таны яриад байгаа тэр технологийн шийдлүүд бол энэ үзэсгэлэнд тавигдана гэж ийм хариулт өгье. Эрчим хүчний яамнаас бол тэр шөнийн тарифыг тэглэснээр.

Д.Сарангэрэл: -Тэгье. Раднаасэд гишүүний асуултад Чимэддорж дарга Бодлого, төлөвлөлтийн газрын дарга нэмж хариулъя. 

Нэгдүгээр микрофон дээр Чимэддорж дарга очоорой. 

Д.Чимэддорж: -Та бүгдийн энэ өдрийн амгаланг айлтгая. Тоолуурын хувьд бол бид нар яг тоолуурын техникийн шаардлагыг л өгч байгаа. Тарифтай тийм ухаалаг хэлбэрийн. Өдөр шөнөө нөгөө хэрэглээгээ тооцож болхуйцаар тийм тоолуурыг л айл өрхөд тавихыг шаардаж байгаа. Одоогийн байдлаар 146 мянган айл өрх Улаанбаатар хотын цахилгаан түгээх сүлжээтэй гэрээтэй байгаа. Эдгээр гэрээтэй аль өрхүүдээс 109 мянга, 110 орчим мянга орчим нь бол тарифтай тоолууртай байгаа. Үлдсэн хэсэг нь бол тоолуургүй хэрэглэгч байгаа. Тоолуургүй хэрэглэгч дээр бол бид нар тоолуур тавих ийм шаардлага л тавьж байгаа. 

Д.Сарангэрэл: -Тэгэхээр Чимэддорж дарга аа Раднаасэд дарга их тодорхой асуусан. Гэр хорооллын цахилгааны тарифыг хөнгөлснөөр энэ утааг хэчнээн хувь бууруулах боломжтой гэж та нар үзэж тооцоо хийсэн бэ гэсэн ийм тодорхой асуулт тавьсан. Тэгэхээр яг утааны тэдэн хувь гэдэгт бол бид нарт хариулахад түвэгтэй байна л даа. Бид нарын өнөөгийн техникийн боломж нь бол гэр хорооллын нэг айл өрхөд 2 квт хүртэл чадалтай тийм цахилгаан хэрэгслийг халаах хэрэгслийг л тавих тийм боломж байгаа. Энэ боломж дээрээ тулгуурлаад айл өрхийг шөнийн халаах хэрэгсэлд зориулж 2 квт хүртэл халаах хэрэгслийг ашиглаач гэсэн ийм л чиглэл байгаа. 

Өөрөөр хэлэх юм бол техникийн боломжийн хувьд эх үүсвэрийн хүчин чадал өнөөгийн дамжуулах түгээх сүлжээний дамжуулах чадвар нь л хоёр квт байгаа. Тэр яг Раднаасэд гишүүний асуусан тодорхой хариултын хувьд бид нар ямар нэгэн өнөөдөр ингээд хэмжих ийм үзүүлэлтийн хувьд бол хэлэхэд түвэгтэй байгаа учраас дараа жилийн өдий хүртэл харьцуулах юм уу тэр аргаар л тодорхойлохоос өөр боломж байхгүй байгаа. 

Д.Сарангэрэл: -Бололгүй яах вэ, Раднаасэд гишүүнд 1 минут. 

Ш.Раднаасэд:-Тэр 142 тэрбум чинь хэдэн жилийн хугацаанд зарцуулсан юм бэ. Энэ хэдэн жилийн хугацаанд зарцуулсан хэмжээний мөнгө ярьж байгаа юм бэ. Жаал зуух авч өгөөд байсан. Наад шөнийн эрчим хүч чинь зуух шиг л ийм бас л нэг юм хийсэн дүр эсгээд хаягдах вий дээ. 

Хоёрдугаарт тэр 99 мянган зуух тавиад нийт өрхийн 50 хувийг нь бид нар хангасан гэж байна. Өнөөдөр утаа чинь 50 хувь буусан байх ёстой шүү дээ. 50 байг гэхэд 30 хувь ч юм уу. Хагас  манантай амьдаръя даа. Бүтэн манантай байгаад байгаа байхгүй юу өглөө орой доо. Тэдэн хувь буулгана, өдөн хувь буулгана гэж тооцож байгаа тооцоолол. 

Д.Сарангэрэл: -Хариулъя. Чимэддорж дарга аа. 

Д.Чимэддорж: -Яг тэр өмнөх зуух тараасан асуудалтай холбоотой ч юм уу байгаль орчны агаарын бохирдолтой холбоотой тэр хөрөнгө оруулалтын асуудал бол манай яам уруу бол яваагүй байгаа. Тийм учраас би тэр 132 тэрбум төгрөгийн асуудлыг мэдэхгүй байна. 

Д.Сарангэрэл: -Ерөнхийдөө Чимэддорж дарга аа, ямар ч л байсан одоо ингээд утаатай байна. Хэдэн цахилгаан халаагуур тавихаар тэгээд гайгүй болох байх гэдэг ийм бүдүүн бараг маягаар биш тухайлбал одоо ингээд 146 мянган өрхөд цахилгаан халаагуур 2 квт -ын хүчин чадалтай цахилгаан халаагуур тавихад утаа маань хэдэн хувиар буурах вэ гэдэг ийм тооцоо судалгаа хийж ингэж явахгүй бол хэдүүлээ хэзээ утаагаа буулгах юм, арга хэмжээ авах ёстой юм бэ. Аль өрхийн утааны голомтод байгаа бүсүүдэд ямар арга хэмжээ авах юм бэ гэдэг ийм юмнуудаа, бодлогоо тодорхой болгоно шүү дээ. Та бүхэн маань энэ чиглэлд би ажлаа сайн судалгаа хийгээсэй гэж хүсэж байна. Дамжуулаарай. 

Даваасамба дарга тодруулга дээр хариулт өгье. 

Д.Даваасамба: -132 тэрбум төгрөг бол 2011 оноос 2015 оны хугацаанд цэвэр агаар санд байх үед хэрэглэсэн мөнгө байгаа. Энэ дээр бол мянганы сорилтын сан бол бусад төсөл хөтөлбөрөөс хэрэгжсэн бүх мөнгөн дүн нийлээд 132 тэрбум төгрөг гэж байгаа. Ер нь бол яах вэ мянганы сорилтын сан болон цэвэр агаар сан байхдаа тараасан зуухны тоо дүн бол нийтдээ нэг 170-аад мянган ширхэг зуух тараагдсан байдаг. Өнөөдөр үүнээс нийслэлд байгаа нь л 99 мянга гэсэн хяналтын тооллого хийгдээд байгаа. Бусад нь бол хөдөө орон нутагт буюу ашиглаагүй ийм зуух. 

Төр шөнийн тариф тэглэсэнтэй холбоотойгоор Раднаасэд гишүүний асуултад хариулахад ер нь бол одоо 21 цагаас өглөөний 6 цаг гэж байгаа. Энэ цаг хугацаа бол яг …/минут дуусав/.

Д.Сарангэрэл: -Даваасамба гишүүн дараагийн асуултад хариулахдаа тар нэмээд хариулаарай. Баатарбилэг гишүүн. 

Ё.Баатарбилэг: -Энэ агаарын бохирдлын асуудлаар өмнөх хэлэлцүүлэг дээр явж байсан юунуудаар зөвлөмжөөр Байнгын хорооны тогтоол гаргамаар байна. Үүнтэй холбоотой хоёр гурван зүйлийг бас тодруулаад асууя. Энэ Байнгын хорооны тогтоол маань би өмнөх хэлэлцүүлэг дээр бас хэлж байсан. Агаарын бохирдолтой тэмцэх, агаарын бохирдлын хор хохирлыг бууруулах асуудал бол үе шаттай хийгдэж таарах байх. Нэг нь бол эхний ээлжинд яг өнөөдөр яах юм бэ. Яг өнөөдөр энэ манантсан байгаа угаартах гэж байгаа энэ Улаанбаатарынхаа асуудлыг яг өнөөдрийн түвшинд нэн даруй ямар арга хэмжээ авч хэрэгжүүлэх шаардлагатай байгаа юм бэ. 

Хоёрдугаарт ойрын үед ойрын 3-4 жилд гэдэг юм уу 20 он хүртэл дэс дараатайгаар юунууд хийгдэх юм бэ. 

Гуравдугаарт нь ойрын ирээдүйд 25, 30 он хүртэл гээд ингээд нэг дэс дараатай авч хэрэгжүүлэх л байх л даа. Тэгэхээр тогтоол дээрээ энийгээ бас тусгаж нэн даруй гэдэг юм уу одоо энэ бол нэлээд тийм зарим нь бол ойрын хэдэн жилдээ хийгдэх асуудлууд байх шиг. Зарим нь бол байнга хийгдэх асуудал байх шиг байна. Зарим нь бол нэн даруй авч хэрэгжүүлэх шаардлагатай юм байх шиг байна. Гэж юун дээрээ нэг анхаарвал. Ер нь бол агаарын бохирдлын хор хохирлыг бууруулах энэ дээрээ бол агаарын бохирдлыг бууруулах чиглэлээр л гэсэн байна л даа тогтоол дээрээ. Занданшатар гишүүн бас их сайхан үнэтэй саналууд ирүүлсэн байна. Энийгээ найруулаад тогтоол дээрээ бас оруулахдаа энийгээ бас хир яах боломж байгаа юм бэ гэдгээ хэдүүлээ бас нэг харвал зүгээр юм уу. Энэ цахилгааны үнийг Улаанбаатар хотод 1 сарын 1-нээс шөнийн тарифыг нь тэглэлээ гэж байна. Аймгийн төвүүд үүнд хамрагдаж байгаа юу. Аймгийн төвүүдийн агаарын бохирдлын асуудал бас хурцаар яригддаг болсон. Энэ дээр нэг хариулт авъя. Аймгийн төвүүд дээр ямар бодлого барьж байгаа вэ. Аймгийн төвийн хэрэглэгчдийн шөнийн тарифыг тэглэх үү, тэглэсэн үү, тэглэх бодол байгаа юу тэглээгүй бол. Тэглэх бодол байгаа бол хэдийнээс тэглэе гэж бодож байгаа вэ. 

Хоёрдугаарт энэ бас өмнөх юун дээр хэлэлцүүлэг дээр ярьж байсан. Энэ хот төлөвлөлтийнхөө асуудал дээр бас энийгээ тогтоол дээр оруулах энэ санал энэ ажлын хэсгээс гаргаагүй юм уу. Тогтоол дээр бол энэ талаар юм алга. Төвлөрлийг сааруулах хотынхоо бүсийг бүсчлэл тогтоогоод бүсээс гарч суурьших тохиолдолд дэмжлэг үзүүлэх газар олголт дээр нь ч гэдэг юм уу инженер шугам сүлжээн дээр нь ч гэдэг юм уу дэмжлэг үзүүлэх боломж нь юу байгаа юм бэ. Энэ бол нэлээд тусаагүй харагдаад байна. Энэ утааг бууруулах тал дээр Засгийн газраас 600 сая төгрөгөөр эрдэмтдийн ажлын хэсэг гаргаад 600 сая төгрөг төсөвлөж байна гээд бас нийгэмд сайн муутай нааштай цааштай саналууд нэлээд явж байгаа. Яг ямар юман дээр ямар судалгаан гээд суух гээд байгаа юм бэ. 

Өмнө нь бол маш их судалсан. Бэлэн судалгааны материалууд байгаа гэж ойлгож байгаа. Тэгэхээр яг энэ дээр тодорхой хэлэх юм байна уу. Нийслэл дээр агаарын бохирдлыг бууруулах чиглэлээр төсвийн бус төсөл хөтөлбөрийн чиглэлээр ямар ямар төслүүд хэрэгжиж байна вэ. Ямар өртөгтэй хэрэгжиж байна вэ. Үр дүнг нь тооцсон юм байна уу. Энэ дулааны станцын асуудлуудыг аймгийн төвүүд дээр барих асуудлыг Засгийн газар дээр ямар түвшинд төлөвлөгдөж, төсөвлөгдөж явж байна. Эрчим хүчний яамнаас хүн байгаа гэж ойлгосон. Энийгээ хэдэн аймгийн төв дулааны станцтай болсон. Ер нь цаашид яах бодолтой байгаа юм бэ. Энэ бүгд юутай холбоотой болохоор агаарын бохирдолтой холбоотой болохоор эд нарыг асууж байгаа юм. 

Тэгээд ер нь бол агаарын бохирдлыг бууруулах чиглэл гарахаас гадна агаарын бохирдлын хор хохирлыг бууруулах чиглэлээр эрүүл мэндийн чиглэл дээр ямар зүйлүүд тусгагдах вэ. Агаарын бохирдлоос болж өвчилж байгаа энэ агаарын бохирдлын хохирогсдод ямар дэмжлэг үзүүлэх юм бэ. Эхчүүд жагсаад байна. Хариуцлагыг яаж тооцох юм бэ гээд. Энэ бүрийг …/минут дуусав/.

Д.Сарангэрэл: -Баатарбилэг гишүүний асуултад Даваасамба дарга хариулъя. Байгаль орчин, аялал жуулчлалын яам дараа нь Чимэддорж дарга. Тэгээд нийслэлээс хэн гэлээ өөрийгөө танилцуулаад албан ёсоор танилцуулаад тэр дараалалтайгаар хариулахад Эрчим хүчний яамны төлөөлөл Чимэддорж дарга маань, шаардлагатай бол Баярбаатар зөвлөх нэмж хариулах ийм дарааллаар явъя.

Даваасамба дарга. Хоёрдугаар микрофон. 

Д.Даваасамба: -Баатарбилэг гишүүний асуултад хариулъя. Яг агаарын бохирдлыг бууруулах Үндэсний хорооны хуралдаан бол 12 дугаар сард болсон. Энэ хуралдаан дээр бид нар ер нь ойрын үед яах юм бэ. Цаашид дунд хугацаандаа яах юм бэ. Бүр цаашдаа яах юм бэ гэдэг асуудлыг нэлээд сайн ярилцсан байгаа. Монгол Улс бол агаарын бохирдлыг бууруулах чиглэлээр бодлогын баримт бичиггүй явж байгаа. Өнөөдөр Байгаль орчин, аялал жуулчлалын сайдын тушаалаар агаарын бохирдлыг бууруулах үндэсний хөтөлбөр боловсруулах ажлын хэсэг гарсан ажиллаж байна. Яг өнөөдрийн тухайд бол 198 мянган яндан байгаа. Тэгэхээр цаашид бол бид нар нийслэлтэйгээ ярьж байгаад энэ 198 мянган янданг нэмэгдүүлэхгүйгээр цөөрүүлэх асуудлаа эхний ээлжинд тавья гэж байгаа. Мөн 1998 мянган айл бол өнөөдөр түүхий нүүрс түлж байгаа. Тэгэхээр нүүрснийхээ хэрэглээг ямар ч байсан эхний ээлжинд зогсооё. Түүхий нүүрсний хэрэглээг өнөөдөр зогсоохын тулд бид нар эхлээд сайжруулсан түлш болон шахмал түлшээ бэлдэх ёстой гэдэг үүднээс шахмал түлш үйлдвэрлэгчдийн эздүүдтэй нийслэл болон Байгаль орчны яам хамтран уулзалт хийсэн. 

Өнөөдөр Монгол Улсад үйл ажиллагаа явуулж байгаа шахмал түлш болон үртсэн түлш үйлдвэрлэх хэмжээ хүчин чадал бол жилийн хугацаанд хамгийн том хүчин чадлаараа ажиллаа гэхэд 220 мянган тонныг нийлүүлэх ийм хүчин чадалтай байгаа. Тэгэхээр бид нар энийг цаашдаа яаж нэмэгдүүлэх талаар эрчим хүчний яамтай бас харилцан ярилцаж байгаа үүн дээр бол нэг цахилгааны хоёрдугаар станц дээр нэг үйлдвэр байгаа энийг бас цаашид ашиглалтад оруулах талаар ярьж байгаа гэж мэдээлэл өгье. Ер нь дунд хугацаандаа бол бид нар бол айл өрхүүдийн халаалтыг бол цахилгаанаар халаах асуудалд шилжинэ гэсэн төлөвлөгөөтэй байгаа. Бүр цаашдаа бол холын зорилттой. Хийн халаалтад шилжинэ гэсэн ийм зориулалтыг тавиад бид нар бол өнөөдөр агаарын бохирдлыг бууруулах үндэсний хөтөлбөрөө боловсруулж байна. 

Агаарын бохирдлыг бууруулах үндэсний хороон дээрээс өгөгдсөн бас нэг чиглэл бол өнөөдөр нийслэлийн тээвэрт явж байгаа бүх тээврийн хэрэгслийг хийн түлшинд шилжүүлье гэдэг үүргийг бол өгсөн байгаа. Мөн үзлэг оношилгоогоо сайжруул гэдэг чиглэлийг өгсөн. 

Тавдугаар цахилгаан станцыг яаралтай хугацаанд ашиглалтад оруулах талаар бол эрчим хүчний яаманд бол чиглэл өгсөн ингээд ажиллаж байна. 

Д.Сарангэрэл: -Даваасамба даргад баярлалаа. Тодорхой ажлуудыг нэрлэж хэллээ. Чимэддорж дарга. Баатарбилэг гишүүн сая хөдөө орон нутагт ялангуяа аймгийн төвүүдэд утаа байгаа. Тэнд бол шөнийн тарифыг тэглэх тал дээр ямар арга хэмжээ авах юм бэ. Энэ зөвхөн нийслэлд хамаатай юм уу гэсэн асуулт тавьсан. Аймгийн төвийн дулааны станцууд юм байна Чимэддорж дарга аа. 

Д.Чимэддорж: -Ер нь бол шөнийн тарифыг тэглэх асуудлыг үе шаттайгаар хэрэгжүүлнэ гэж бидний хувьд ингэж үзэж байгаа. Эхний ээлжинд бол нийслэлийн гэр хорооллын айл өрхүүдийн шөнийн тарифыг тэглэх яг ийм чиглэлийн арга хэмжээнүүд авч байгаа. Цаашдаа түрүүний миний хэлсэн өнөөгийн техникийн боломж бол хоёр квт байгаа. Цаашдаа бүрэн халаахад бол таван квт хүртэл халаах хэрэгсэл тавих шаардлага байгаа. 5 квт хүртэл халаах хэрэгсэл гээд ингэх юм бол дамжуулах түгээх сүлжээ эх үүсвэрийн хүчин чадал хүрэхгүй байгаа. Тэгэхээр эхний ээлжиндээ бол нийслэлийн гэр хорооллын айл өрхүүдийн шөнийн тарифыг тэглэх ийм арга хэмжээ авч хэрэгжүүлж эхлэх юм. Аймгийн төвүүдийн дулаан хангамжийн хувьд бол тодорхой арга хэмжээнүүд бол Засгийн газрын үйл ажиллагааны мөрийн хөтөлбөрт тусгагдаад хэрэгжээд явж байгаа. Энэ 2017 онд хэрэгжиж эхлэх нэг төсөл бол 10 аймгийн төвд дулааны станц барих асуудлын санхүүгийн эх үүсвэрийг шийдэх ёстой байгаа. Энэ бол Солонгос Улсын Эксим банкнаас 130 сая долларын хөнгөлөлттэй зээл авах асуудлыг энэ зээлийн гэрээг энэ хавар багтаж байгуулах тэгээд тэрний дараа бол 10 аймагт дулааны станц барих ажлыг үргэлжлүүлж хийх ёстой гэж ийм төсөл бол төлөвлөгдөөд явж байгаа. 

Д.Сарангэрэл: -Гуравдугаар микрофон өөрийгөө танилцуулаад, асуултад үргэлжлүүлж хариулъя. 

Дэлгэрэх: -Нийслэлийн агаарын бохирдлыг бууруулах газрын дарга Дэлгэрэх байна. Баатарбилэг гишүүний асуултад хариулъя. Тэгээд Улаанбаатар хотын яг өнөөдөр хэрэгжиж байгаа төсөл хөтөлбөрийн хувьд бол нийслэлийн агаарын бохирдлыг бууруулах газар Жайка буюу Японы олон улсын хамтын ажиллагааны байгууллагатай хамтран Улаанбаатар хотын агаарын бохирдлын хяналтыг сайжруулах төсөл гээд 2.7 сая ам долларын санхүүжилттэй төсөл хэрэгжиж байгаа юм. Энэ маань бол нийтдээ гурван үе шаттай төсөл байгаа юм. 

Хоёрдугаар шат маань бараг төгсгөлдөө орж байгаа. Энэ маань та бүхэн мэддэг байх нөгөө нийслэл хотын хэмжээнд нийт 13 ширхэг агаарын бохирдлыг хэмжих суурь станцууд байдаг. Эдгээр станцууд дээр ажиллах боловсон хүчнийг бэлтгэх мөн түүнчлэн тоног төхөөрөмжийг сайжруулах чиглэлээр бол энэ төсөл хэрэгжээд хоёрдугаар үе шат нь бол дуусаж байгаа юм. Мөн яг өнөөдөр хэрэгжиж байгаа төсөл гэвэл дэлхийн банкны санхүүжилттэй бол Улаанбаатар цэвэр агаар төсөл гээд байдаг. Энэ төсөл маань 2013-2017 оны хооронд хэрэгжих ёстой. Яг журмынхаа дагуу. Эхний санхүүжилт нь бол 15 сая ам доллар байсан. Тэгэхээр эндээс бол сайжруулсан зуух төсөл сайжруулсан түлш хөтөлбөрүүд дээр хэрэгжээд бол одоогийн үлдэгдэл нь 1.2 сая ам доллар үлдсэн гэсэн мэдээтэй байгаа. Энэ маань бас Сангийн яамтай зэрэгцээд нийслэлтэй зэрэгцээд ингээд олон байгууллагуудтай хамтраад ажилладаг ийм байгууллага байна. Тэгээд саяхан бол нийслэлийн Засаг даргын захирамж гарсны дагуу нийслэлийн яг энэ утаатай бүсийн дотоод цэцэрлэгүүдийн дотоод агаарын чанарыг хэмжих тийм төсөл хэрэгсэн. Тэгээд үүнтэй холбоотой та бүхэн бас дуулсан бол дотоод агаарын чанарыг сайжруулах 200 фильтер тавьсан. Сая дэлхийн банкны төсөл сая хамтарч ажиллаад оролцсон байгаа. 

Д.Сарангэрэл: -Дэлгэрэх дарга аа. Энэ агаарын чанарын мэдээллээ олон нийтэд өдөр бүр яагаад хүргэдэггүй юм бэ. Ийм олон сая долларын төсөл хэрэгжиж байгаа юм бол энийг чинь эцэг эхчүүд шаардаад байна лээ шүү дээ. Мэдээллээ өдөр бүр өгөөч ээ. Энэ мэдээлэлтэй холбогдуулан хүүхдээ авч гарч орохдоо ч гэсэн анхаарал тавья. Чихэнд нь хөвөн хийе, аманд нь маск зүүлгэе янз бүрийн арга хэмжээ авъя. Тэр өдрийнхөө бохирдлын мэдээллийг авмаар байна гээд байгаа байхгүй юу. Тэгээд бүх л бүтэн нийслэлдээ ийм газартай яаман дээрээ нэг анхаардаг газартай. Агаарын бохирдлыг бууруулах үндэсний хороотой ийм улс байж өдөр тутмынхаа агаарын чанарын мэдээллийг өгөхгүй байгаа чинь олны анхаарлыг татаад байгаа байхгүй юу. Та энэ дээр нэг хариулт өгөөч. 

Тэр мэдээллийг өгөхөд юу саад болоод байгаа юм бэ. Дэлгэрэх даргын микрофоныг өгье. 

Дэлгэрэх: -Agaar.mn сайтаар бол манай өдөр тутмын мэдээлэл тогтмол яг минут тутам шинэчлэгдээд өгөгдөж байгаа. 

Д.Сарангэрэл: -Гэр хорооллын хүмүүс тэр сайтыг үзээд мэдээлэл авна гэж байхгүй. Олны нүдэн дээр ил тод байхаар эсвэл телевизээр хэвлэл мэдээллийн хэрэгслээр өгөх хэрэгтэй. Тэр төсөлд чинь яагаад тэр хэмжээний юм нь багтаагүй юм бэ. Одоо агаарын чанарын мэдээллийг зөвхөн нэг сайтын түвшинд өгч байгаа юм уу. 

Дэлгэрэх: -Хоёр сайтаар, Air quality.mn,  Agaar.mn хоёр сайтаар өгч байгаа. 10 лед дэлгэцээр өдөр тутам энэ мэдээллийг өгдөг та бүхэн бас анзаардаг байх. Хаанах нь өгдөг юм та байршлуудыг нь хэлээч. Энэ ерөнхийдөө бүх харуулуудын станц байгаа шүү дээ. 13 байрлал дээр. Тэд нарын дэргэд гадаа байж байгаа. Тэгээд энэ сайтуудаар тэгээд нэмж хэлэхэд одоо энэ Жайкатай хамтарч байгаа төсөл дээр яг энэ асуудал шийдэгдсэн байгаа. 30 шинэ лед дэлгэцийг яг сургуулиудад яг агаарын бохирдол ихтэй гэр хорооллын сургуулиудад тавигдахаар 1 сардаа багтаад төслийн хэмжээнд хэрэгжээд явах юм байгаа юм. 

Д.Сарангэрэл: -Анхаараарай. Энийг бол би хүсээд байгаа юм биш шүү дээ эцэг эхчүүд маань, ард иргэд маань энэ мэдээллийг хүсээд байгаа юм. 

Баатарбилэг гишүүн тодруулъя. 1 минут. 

Ё.Баатарбилэг: -Энэ саяын нөгөө нийслэл дээр хэрэгжсэн гээд байгаа төслүүд эртээд бидэнд өгсөн мэдээллээр агаарын бохирдлыг бууруулах чиглэлээр 40 гаруй сая долларын төсөл хэрэгжсэн. Дээр нь 90 гаруй тэрбум төгрөгийг төсвөөс бас зарцуулсан гэсэн. Энэ 40 гаруй сая долларын юунд орсон яваа юу. Тусдаа юм уу.

Д.Сарангэрэл: - Дэлгэрэх дарга 3 дугаар микрофон. Тодруулгад хариулт өгье. 

Дэлгэрэх: -Нэмэлт тодруулга өгье. Түрүүн би дурдсан. Дэлхийн банкны санхүүжилттэй төсөл байгаа юм. Тэгээд энэ нь бол ороод явж байгаа юм. Цуг нэгдсэн тоо. 

Д.Сарангэрэл: -Би энд нэг бас нэг анхааруулга өгье. Байнгын хорооны хуралтай учраас дэгийн дагуу явах ёстой. Тухайн гишүүний асуултад нэрийг нь хэлээд Баатарбилэг гишүүний асуултад хариулъя гэж явах ёстой шүү. Тэр дэгийг бариарай. Баатарбилэг гишүүн утаатай холбогдуулан эрүүл мэндийн асуудлаар бас тодруулга авахыг хүссэн. Нийгмийн эрүүл мэндийн хүрээлэнгийн захирал Цогтбаатар дэмжиж хариулт өгнө. 

Тавдугаар микрофон. 

Д.Чимэддорж: -Баатарбилэг гишүүний асуултад хариулъя. Эрүүл мэндийн нөлөөллийн талаас нь бол Эрүүл мэндийн яам, Нийгмийн эрүүл мэндийн хүрээлэн бусад чиглэлийн судлаач нар бол нэлээдгүй судалгааны ажлыг хийгээд тоо баримтыг нь бол олон улсын хурал зохион байгуулаад бас идэвхтэй ухуулга нөлөөллийн чиглэлээр бол хийж байгаа. 600 сая төгрөгийн асуудал дээр бол бас нэлээд бодитой ажлууд хийгдсэн. Оргүй бол биш. Тэгэхдээ яалт ч үгүй хар тугалганы төвшин хүний эрүүл мэндэд яаж нөлөөлж байгааг үзчих ч гэдэг юм уу. Амьдралын чанарт яаж нөлөөлж байгааг одоо оюун ухаанд яаж нөлөөлж байгааг үзэх ийм шаардлагууд бол бий. Тэгэхээр хэрвээ тийм судалгааны санхүүжилтийн боломж үнэхээр байгаа бол бид нар тэрэн уруу бол ажиллахад бэлэн байгаа. Бусад судалгааны үр дүнг бол гаргаад танилцуулсан байгаа. Тэгэхдээ тогтоолын төсөлд энэ асуудал яаж туссан бэ гэж Баатарбилэг гишүүн асуусан. 

Тогтоолын төслийг бол одоо гар дээрээ сая авч байгаа учраас энэ өнцгөөс бол хариулахад бэрхшээлтэй байна. Зүгээр өнгөрсөн хуралд нээлттэй хэлэлцүүлэг дээр бол санал хэлэхдээ хамгийн гол нь өнөө маргаашгүй ямар эрүүл мэндийг хамгаалах арга хэмжээ авах вэ гэдэг асуудлыг түлхүү анхаарч өгөөч гэдэг хүсэлтийг тавьсан байгаа. Тэгэхээр энэ дээр бол нөгөө дотоод орчны агаарын чанарыг сайжруулах асуудал амны хаалт зүүх, дотоод цэвэрлэгээ болон пилтерийг нэмэгдүүлэх гэсэн тодорхой саналууд явж байгаа. Тэгэхээр тогтоолын төсөлтэй танилцаад бас дүгнэлт өөрсдийн зүгээс саналаа хэлэх боломжтой. 

Д.Сарангэрэл: -За Баярлалаа. Дамба-Очир гишүүн  асуултаа тавья. 

Д.Дамба-Очир: -Би хоёр гурван юм асуух гэсэн юм. Нэгдүгээрт зүгээр энэ утаа бол гамшгийн хэмжээнд хүрсэн гэдгийг хүлээн зөвшөөрөх хэрэгтэй юм шиг байгаа юм гамшгийн хэмжээнд хүрч гэж. Тэгээд Ерөнхий сайдын дэргэд үндэсний хороо гээд байдаг юм байна. Хааяа нэг хуралддаг юм уу яадаг юм. Тэгээд жилд нэг өвөл дөхөөд ирэхээр л утааны асуудал сөхөгдөж яригддаг энийг арай өөр хэлбэрт л оруулахгүй бол болохгүй юм шиг байгаа юм. Ерөнхий сайдын дэргэд нь орон тооны хүмүүсийг байлгаж байгаад яг хариуцуулаад хөрөнгө мөнгийг нь гаргаж байгаад ингээд шийдэхгүй бол өнөөдөр бол нэг Өргөдлийн байнгын хороонд яригдаад өнгөрөх юм байна. Та нар саяхан 12 сард бол нэг яриад л өнгөрсөн юм байна. Энэ бол гамшиг болоод байгаа шүү дээ. Тэгээд та нарын яриа д байгаа утаатай тэмцэх гэдэг нь бол буруу тэмцэж байна гэж би бодоод байгаа юм. Яагаад би тэгж байна гэхээр жил ирэх тусам утаа нэмэгдээд байгаа. Багасах нь битгий хэл эсрэгээр нэмэгдэж байгаа. Би тэрийг л хэлэх гэж байгаа. 200 гаран тэрбум төгрөг өнөөдөр утаанд зарсан байна шүү дээ. Энийг утаатай тэмцэх нэрийн дор хэдэн мөнгө цохисон бизнес хийсэн юмнууд л байгаа байхгүй юу. 

Энийг болохгүй бол тэр гаднынх нь хүмүүсээр нь гаднынх нь төслөөр нь хэрэгжүүлж болдоггүй юм уу. Өөрсдөө хулгай хийгээд болдоггүй юм бол. Би тийм л санал тавих гэж байна. Өөр юм би ярих гэж байгаа юм. Одоо жишээ ярихад л ТЭЦ -2 дээр утаагүй түлш үйлдвэрлэнэ гээд улсын төсөвт 17 тэрбум төгрөг суулгаж байгаад л ярьсан. Өнөөдрийг хүртэл тэр утаагүй түлш нь хаана байгаа юм. Гэр хорооллыг 500 мянган айлыг ч билүү утаагүй түлшээр хангана гээд л аваад байсан юм. Өнөөдрийг хүртэл байхгүй байна. Наад захын жишээ энэ шүү дээ. Ийм л дампуу байгаа шүү дээ. Тийм учраас өнөөдрийн удирдамж энэ тэрд нь Ерөнхий сайдын дэргэд нь орон тооны хүмүүсийг нь суулгаж байгаад аппараттай болгож байгаад үүнтэй тэмцэхгүй бол зүгээр нэг үндэсний хороо гээд нэрлээд бол нэмэргүй байх гэж бодож байгаа юм. 200 тэрбум төгрөг гэдэг бол бага мөнгө биш шүү дээ. Би хувьдаа тэгж бодож байгаа. 

Хэлэх үг олдохгүй байгаа юм чинь. Баахан л нөгөө зуухууд тараасан гэсэн. Одоо асууж байна шүү дээ. Гэр хорооллын 50 хувьд нь тараасан юм бол 50 хувь нь яагаад буурдаггүй юм бэ утаа чинь. Яагаад буухгүй байгаа юм бэ гэдгийг л бид нар байн байн асуугаад байна шүү дээ. Энийг хариуцах эзэнтэй, хариуцлага тооцохоор хугацаатай үүрэгжүүлээд албажуулаад энэ тэр явахгүй бол зүгээр өнөөдөр ингээд яриад өнгөрөх гэж байгаа бол ямар ч хэрэггүй дээ. Нэг шоудаад л хэдүүлээ хэдэн талаасаа яриад л ингээд өнгөрөх юм байна. Үр дүн гарахгүй юм байна гэж би харж байгаа. Тэгээд яам яамдуудаас нэг хэлтсийн дарга юм уу, газрын дарга нар ирээд суусан. Тэгээд хэдүүлээ 2 сард нэг удаа цуглардаг л юм байна л даа. Энэ байдлаараа бол ийм маягаар бид нар шийдэхгүй байхгүй юу даа. Энэ нь шал өөр зарчмын өөр байдлаар энийг өөр хэмжээнд өөр арга хэмжээ авч шийдэхгүй бол явахгүй дээ. Би зүгээр тийм учраас өнөөдрийн Засгийн газарт өгөх гэж байгаа чиглэл гэдэг юм уу зөвлөмж гэж байгаа энэ дотор нь заалт болгоод оруулаад ингээд явахгүй бол болохгүй нь гэж хэлэх гээд байгаа юм. Тэгээд би ганц хоёр асуух юм бол зөндөө байна л даа. Асуугаад ч тэгээд нэг бид нар ч хариултаа ч авч чадахгүй л юм байна л даа. Бөөрөнхийлөөд өнгөрөх л юм байна. ТЭЦ-2 -ын асуудал өнөөдөр ямар шатандаа явж байгаа юм. Утаагүй түлш гэдэг асуудал нь ер нь тэгээд гэр хорооллуудад тараагдах юм уу үгүй юм уу. Энийг ядаж надад нэг хариулаад өгөөч гэж та бүгдээс гуйх гэж байна. 

Баярлалаа. 

Д.Сарангэрэл: -Би Дамба-Очир гишүүнийхээ бухимдлыг үнэхээр хуваалцаж байна. Энэ утааны асуудлаар нээлттэй хэлэлцүүлэг хийх гээд ажлын албаны түвшинд  ажиллаад ингээд мэдээлэл бол цуглуулж байхад үнэхээр өнгөрсөн хугацаанд бол хангалттай мөнгө зарцуулсан юм билээ. Идэж уугаад зарим нь одоо шорон оронд сууж л байгаа юм билээ. Үнэхээр 200 тэрбум төгрөгөөр гар хуруугаа угаачихсан юм. Баахан шилний цаанаас чихэр долоолгодог ард түмэндээ. Тэгээд өнөөдөр утаа нь бол түрүүний Раднаасэд гишүүний хэлдгээр өтгөрсөн. Хор хохирол болоод сууж байгаа ийм л юм байгаа шүү дээ. Ийм үед бол гишүүд одоо  ийм асуудлыг хэлэлцэж байгаа үед ийм хатуу үг хэлэхээс өөр ямар ч арга байхгүй. Одоогийн Засгийн газрын хувьд бол яах вэ мэдээж хэрэг агаарын бохирдлыг бууруулах үндэсний хорооны үйл ажиллагааг үргэлжлүүлж аваад тэргүүн нь Ерөнхий сайд. Дэд тэргүүн нь бол Байгаль орчин, аялал жуулчлалын сайд байгаа юм. Эд нар маань бол ингээд ажиллах гээд хичээж л байна. Сая Даваасүрэн дарга хэлж байна. 

Оюунхорол гишүүн маань одоо санаачлаад агаарын бохирдлыг бууруулах утаатай тэмцэх үндэсний хөтөлбөр боловсруулаад ажлын хэсэг гаргаад ингээд ажиллаад нэлээд тийм тодорхой асуудлуудаар шийдэл гаргах гээд ажиллаж байгаа юм билээ. Тийм болохоор бид нар бол Засгийн газарт ажиллах тийм бололцоог нь бол бүрдүүлэх ёстой байх л гэж үзэж байгаа юм л даа. Тийм болохоор одоо энэ манай Үндэсний хороо бол ажлаа хийж амжаагүй байхад нь бид нар болохгүй бүтэхгүй байна гэдэг энэ асуудал уруугаа манай Байнгын хороо яаран дааран орох нь юу юм бол гэсэн ийм бодолтойгоор ингээд чиглэл өгөх гээд ажиллаад байж байгаа. Дамба-очир-Очир гишүүний асуултад би Баярбаатар зөвлөхийг энэ чиглэлээр хариулах нь зүйтэй байх гэж бодож байна л даа. 

Баярбаатар зөвлөх та 1 дүгээр микрофон дээр. 

Ц.Баярбаатар: -За та бүгдийн энэ өдрийн мэндийг айлтгая. Тэгэхээр 2009 онд 17 тэрбум төгрөгөөр хоёрдугаар цахилгаан станц дээр утаагүй түлш үйлдвэрлэнэ гэж улсын төсвийн хөрөнгө оруулалтаар 4 дүгээр зуух, 5 зуухыг өөрчлөөд ингээд төсөл хэрэгжсэн. 2012 оны эцэс гэхэд утаагүй түлшний үйлдвэр маань бүрэн ашиглалтад орсон. Дээрээс нь утаагүй түлшээ барьцалдуулах шингэн шилний үйлдвэр нэмэх шаардлагатай гэж дахиж яагаад тэр нь бас ажилд орсон. Одоогоор 60 орчим тооны шингэн шилтэй ингээд энэ объектыг ашиглалтад оруулсан. Ингээд энэ төслөөс хэрэгжиж чадаагүй нь юу вэ гэхээр бол 2 зууханд төслөө өөрчилсөн. Зуухын өөрчлөөд Багануурын нүүрсэн дээр кокос гаргая гэсэн байгаа. Хагас кокос энэ кокосыг гаргах үйл ажиллагаа бол горимын хувьд болоогүй юм. Хоёр жил тушаагдаж байгаад 2013 оныг дуустал энд үзээд энэ бол шаардлагын хэмжээнд кокос гарч чадаагүй юм. Өөрөөр хэлбэл зуухны горимын ажиллагааг бол тохируулж чадаагүй. Шалтгаан нь юу байсан бэ гэхээр барнаулын зуухны үйлдвэр дээр эрдэмтэд тэнд онолын хувьд энийг бол хийж болох юм гэсэн энэ юунд түшиглээд нөгөөдүүл нь өөрсдөө баталгаа өгөөд хийсэн боловч гаргаж чадаагүй юм. Ингээд бид нар арга буюу эрчим хүчнийхээ үйлдвэрлэлтийг аль болох хязгаарлалтыг багасгахын тулд 2 зуухаа буцаагаад энергийн горимд нь шилжүүлсэн байгаа. 

Одоо энэ ингээд складанд хүлээн аваад цоожтой байж байгаа. Тэгээд энэ жилээс бид нар сая асуудал яагаад яамнаас энэ юмыг одоо 13 онд энийг ашиглаад гаднаас кокос аваад тухайлбал Тавантолгойгоос кокос, хагас кокос аваад энийг ашиглаад хийе өртөг нь хамаа алга. Түлшээ хийе гэдэг асуудал хэлсэн. Тухайн үед Засгийн газар дэмжээгүй. Нүүрсээ угааж цэвэрлээд түлье гээд зогсоосон байгаа. Тэгээд одоо энэ жил бид нар 2017 оноос эхлээд энэ өвлийн ачааллын хувьд хүйтний улиралд яаж байгаад Багануурын дулааны станц дээр хоёр зуухыг хувийн хөрөнгө оруулалтаар хамжаад уурхайд хагас кокос боловсруулах зуухыг нь ашиглаад эндээс кокосоо гаргаад нэг цагт тонн орчим кокос гарах ийм хоёр зуух байгаа. Тэрийгээ түшиглээд ямар ч пркетнийхээ үйлдвэрийг ажилд оруулъя гэсэн ийм төлөвлөгөө гаргаад  ажиллаж байна. Өөрөөр хэлбэл энийг одоо 14 тэрбум орчим төгрөгийг эргээд сэргээгээд энийг одоо ашиглалтад оруулъя. Нэгэнт энэ улсын төсвөөс ашигласан хөрөнгөө ашиглаад бүтээгдэхүүнийг гаргая гэсэн ийм төлөвлөгөөгөөр ажиллаж байгаа. 

Д.Сарангэрэл: -Баярлалаа. Баярбаатар дарга аа тодорхой мэдээлэл өглөө. Дамба-Очир гишүүн тодруулах уу. 

Д.Дамба-Очир: -Бид нарын байж байгаа байдал өнөөдөр ийм л байхгүй юу. 2009 онд яригдсан юм наад асуудал чинь. Үндсэндээ бол тэр оруулж ирсэн компани нь 17 тэрбум авсан компани нь ердөөсөө ямар ч хариуцлага хүлээгээгүй Улсын төсвөөр тоглосон байхгүй юу. Тоног төхөөрөмж бүх юмнууд нь өнөөдөр тэр нөгөө утаагүй түлш гэдгээ гаргаж чадаагүй л байхгүй юу. Юу үнэн тэр үнэн шүү дээ. Өнөөдөр 2017 он болж байгаа байхгүй юу. Бүх гэр хорооллыг түлшээр хангана гэсэн байхгүй юу. Одоо түүхий нүүрсээ дахиад түлээд зогсож байгаа шүү дээ. Тараагаад л зогсож байгаа шүү дээ бид нар. 

Өнөөдөр ийм л байж байгаа байхгүй юу. Тэгэхээр энэ юмнуудаасаа салмаар байгаа юм. Би хэлээд байгаа шүү дээ. Гаднын хүмүүсийг асраад тэр хүмүүс нь энэ төслийг хэрэгжүүлээд утаанаас салгаад өгвөл арай шударга байх байх гэж би бодоод байгаа юм. Тийм учраас наадах энэ юмнууд чинь ерөөсөө бүгдээрээ худлаа. Бүгдээрээ идэж уусан, бүгдээрээ завшсан, бүгдээрээ шамшигдуулсан. Бүгдээрээ энэ мөнгө дээр тоглосон хүмүүс л байгаа. 

Д.Сарангэрэл: -Ерөнхий сайдын зөвлөх Төмөрчулуун хаана байна. Төмөрчулуун зөвлөх агаарын бохирдлын үндэсний хорооны асуудлаар өөр бүтцээр өөр чиглэлээр ажиллах ёстой гэж хэлж байгаа Дамба-Очир гишүүний асуултад Ерөнхий сайдын зөвлөхийн хувьд байр сууриа илэрхийлэх нь зүйтэй байх гэж бодож байна. 

Төмөрчулуун: -Сайн байцгаана уу. Утаатай бол тэмцээгүй ээ. Бид бол хангалттай эрхлүүлсэн. Би Их Хурлын гишүүдтэй бол санал нэгдэж байна. Энэ зөвлөмжийн тогтоолын заалтуудаар явах юм бол дахиад бид нар алдах гэж байна. Яг заримдаг эгшиг шиг ажиллаж байгаа шүү. Тэгэхдээ одоо Сараа гишүүн 26-нд ч хуралдсан байна, өнөөдөр ч хуралдаж байна лээ. Их Хурлын гишүүдэд бол өө бага байгаа. Дунд шат нь ерөөсөө ажиллахгүй байна шүү дээ. Одоо юу гэж бодож байна вэ гэхээр та нар утаатай бүр дайн зарлах хэрэгтэй байна. Юун үндэсний хороо тэр бол Дамба-Очир гишүүний хэлдгээр үлгэр шүү. Яг Ерөнхий сайдын хажууд эрдэмтэн орсон байна уу 5 хүн цалинжуулъя л даа. 

Яагаад гэвэл энэ Монгол ардын намыг шалгаж байгаа байхгүй юу. Та нар 65-уулаа ялсан чаддаг юм бол 20 оны өвөл уулзъя л гэж байгаа байхгүй юу. Ийм учраас энэ тэмцэх философио өөрчлөх хэрэгтэй. Ялангуяа манай Энх-Амгалан гишүүн ороод ирсэн байна. Яг нийслэлд ажил амьдрал мэддэг түүхэндээ байгаагүй 22 хүн ялсан байгаа юм. Бид нарыг л шалгах гээд байгаа шүү. Энэ утаа яахгүй бол дахиж Монголын ард түмэн бид нарыг огт хүлээж авахгүй учраас би Дамба-Очир гишүүнтэй санал нэг байна. Ерөнхий сайд дээр ороод би бол орон тооны зөвлөх биш шүү дээ, орон тооны бус зөвлөх гээд таван хүн байдаг юм. Тийм учраас би бол Дамба-Очир гишүүнтэй бол санал нэг байна. Зарим одоо дараа нь болохоор ингэж байна 5 дугаар цахилгаан станц байгуулах бүх юмаа та нар март. Тамхи татсан ч утаа гардаг юм. Утаагүй болох гурван арга байгаа. Цахилгаан, хоёрдугаарт нь сэргээгдэх эрчим хүч. 

Жишээлбэл Коста Рика удахгүй бид нар явах гэж байгаа. Би өөрөө явна. Коста Рика бол тухайн улсынхаа 98 хувийг сэргээгдэх эрчим хүчээр хангачхаад даналзаж байна шүү дээ. Хэдэн сая хүнтэй билээ хэчнээн орон нутагтай билээ. Өөр энэ уруу ханцуй шамлахаас өөр арга Сараа дарга минь байхгүй учраас энийг үүрэгдээд байх юм байхгүй. Тогтоолоор даруухан сайхан ухаалаг үүрэг өгөөд орон тооны ажиллуулъя гэсэн бодолтой байгаа гэж бодож байна. 

Дараа нь бол хоёрдугаар цахилгаан станц утаа шахмал түлш энэ тэр чинь худлаа шүү тэр чинь. Хоёрдугаар цахилгаан станц бол тэгэх дуртай юм бол Багануурт хийх ёстой байтал. Улаанбаатар дээр авч дахиад утаа нэмж байгаа байхгүй юу. Гадуур та нарыг орой хэдүүлээ нэг даарахгүй бол Зуун айлаар явбал бүр очоод мөргөлдөнө шүү дээ. Урагшаа энэ Сүхбат гишүүний тийшээ бол гайгүй байгаа шүү дээ. Гүүр даваад бол амьдрал гайгүй байгаа. Би мэдэх юм чинь тэнд амьдардаг юм чинь тааралдаж байгаа юм чинь. Энд бол явдалтай байгаа учраас манай гишүүд хуралдаа сайхан оролцоод өндөр ирцтэй 60, 70 хувьтай хийдэг юм байна. Ерөөсөө орон тооны болгож авъя. Мэдлэгтэй хандахгүй бол болохгүй шүү. 

Тэр цахилгаан станцыг бүгдийг нь болих хэрэгтэй. Тэр юуг хэлээд байна. Зөвлөмж дээр байна л даа. Энийг бол хийх хэрэгтэй гэж бодож байгаа юм. Нийслэлд шилжин ирэх хөдөлгөөнийг түр хаана гэж. Ерөөсөө хаах хэрэгтэй. Уучлаарай хэдүүлээ 2023 он хүртэл бүр тас хаагдана шүү дээ. Хүүхдээ харахаар ирж байгаа хүн бол түр зуур амьдарна. Тэгээд 5 дугаар цахилгаан станц Улаанбаатарт дахиж хэзээ ч барьж болохгүй. Дуртай юм бол өөр газар яагаад цахилгаанаа дамжуулна биз дээ. Ялангуяа манай Баянзүрх дүүрэг Сараа дарга аа, энэ Хөлийн гол гэж айхтар гол байгаа. Энийг чинь энэ эрдэмтэд мэдэж байгаа. Бүхэл бүтэн энэ Улаанбаатарыг тэжээдэг мөнх цэвдэг байгаа байхгүй юу. Тэр уруу аваачаад том том турбанууд арван хэдэн турба ингээд зоосон. Одоо тэнд ингээд өдөр бүр мөнх цэвдэг чинь улам ууршиж байна шүү дээ. Улаанбаатар бүр дахиад шороотой болгох гэж байгаа байхгүй юу. Барьж болох юм бол өөр газар барих хэрэгтэй гэж би бодож байна. 

Баярлалаа. 

Д.Сарангэрэл: -Баярлалаа зөвлөхөө. Занданшатар гишүүн асуултаа тавья. 

Г.Занданшатар: -Утааны асуудлыг улс төрч юм уу, шоу болгох хэрэггүй л дээ. Засгийн газрын орон тооны бус зөвлөхөөс асуухгүй ээ. Засгийн газрын байр суурь ч юм уу, хувийн бодол ч юм уу ярихгүй ээ. Утаа бол үндсэндээ хариуцлагын утаа ядуурлын утаа болоод байх шиг байна. Тэгээд би энэ Ерөнхийлөгчийн зөвлөх Чулуунбилэгээс нэгдүгээрт асууя. Бид нар чинь ядууралтай дайн зарласан, утаатай дайн зарла гэж байна. Ер нь энэ 200 тэрбум төгрөг хайчсан асуудлаар ер нь хяналт шалгалт явуулсан юм байдаг юм уу. Шаардлагатай бол бид нар нээлттэй сонсгол хийж энэ 200 тэрбум төгрөг хаачсан юм, хариуцлага сахилгын асуудал ярихгүй бол манай Энэ Сүхбат гишүүн, Энх-Амгалан гишүүн хоёр тоо бодоод 200 тэрбум төгрөгөөр байшин бариад оруулбал 10 мянган айлыг орон сууцанд оруулахаар юм байна гээд тооцоод суугаад байна л даа. Хямд орон сууц баривал 20 мянган айл ч оруулах юм байна. Тэр 188 мянган янданг чинь 20 мянгаар бууруулсан байх ёстой. 

Гэтэл утаа нь нэмэгдээд байдаг. Энэ чинь тэгэхээр хариуцлагын авлигын ийм утаа болоод байна шүү дээ. Одоо орлого багатай иргэдийн барилгын төсөл гээд орон сууцны төсөл гээд байдаг л даа. 200 тэрбумаар тийм юм хийх бололцоотой мөнгө хаачсан юм бэ. Энэ ингээд утаа буурахгүй нэмэгдээд байна. Энэ дээр нөгөө бид нарын авлигатай хийж байгаа, ядууралтай хийж байгаа дайны үр дүн маань энийг ер нь яах ёстой юм бэ. Би тэр цэвэр агаар сангийн захирал  энэ тэр байсан хүмүүстэй уулзаж асууж үзлээ, утсаар яриад. Тэр нээлттэй сонсголоо хийчих бид нар ирээд яг хэн хэн аваад явсныг хэлээд өгье гэсэн улсууд байх юм. Үүнээс эхлэхгүй бол ингээд жилийж жилд ингээд утаа гарахаар гэнэт ингээд ухаан орсон юм шиг юм ингээд ярьж байдаг. Өмнө нь одоо бид нар чинь юу хийж байсан юм бэ. Аюулгүй байдлын зөвлөлийн хүрээнд ч гэсэн яримаар асуудлууд байна энэ чинь. Өчнөөн олон үр хүүхэд, Монгол хүмүүс нийтээрээ ингэж хордож байхаар ер нь заримыг нь энэ  покрышка тариад байгаа шатаагаад байгаа ажилласан маслонд туйпуу дүрж шатаагаад байгаа тэр агаарын бүр хортой элементүүд шатаагаад байгаа хүмүүст бол бусдынхаа эрүүл мэндэд халдаж байгаа учраас тэрийг зогсоох хариуцлага тооцох үгүй ядаж гэхэд л захиргааны арга хэмжээ авч байж энэ гэр хороолол ядуурлын утаа бууруулахгүй бол одоо гэр хорооллыг барилгажуулна гээд танай энэ agaar.mn гэдэг чинь тэр  agaar.mn дээр байгаа гээд байгаа нөхөр байна шүү дээ. Тэр чинь зүгээр гар утасны аппликейшин байна. Яах вэ дотор нь бол мэдээллүүд байна л даа. 

Тэгээд тэр Засгийн газраас хэрэгжүүлэх арга хэмжээ гэдэг чинь бол ойрын зуун жилд би л лав үзэхгүй юм шиг байна. Гэр хорооллыг барилгажуулж дуусна. Яана гэнэ ээ. Эхний ээлжинд яаралтай арга хэмжээнүүдийг захиргааны арга хэмжээ авч энэ нийтийн эрх ашигт хохирол учруулаад байгаа хүмүүст хариуцлага тооцож хөдөөгөөс орж ирж байгаа хүмүүст нь хөдөө гарахад нь тусалж дэмжлэг үзүүлэх энэ дагуул хотууд дээр байршуулах ийм шийдэмгий арга хэмжээ авахаар энэ Засгийн газрыг хэн төлөөлж байгаа юм бэ. Энэ Засгийн газрын бид нарын өгч байгаа чиглэлийг тэр төсөл дээр ер нь ямар санал бодол байна. Энэ нь болж байна уу, үгүй юу. Эхлээд энэ хариулахаасаа ажил эхлэхгүй бол хэчнээн мөнгө хэчнээн ажил төлөвлөөд энэ явдаггүй юм байна шүү дээ. Бизнес болоод баахан хүмүүс түлш л гэнэ, утаа л гэнэ, яндан л гэнэ, зуух л гэнэ. Өчнөөн мөнгө энэ 200 тэрбумаар тогтохгүй. Гаднын зээл тусламж, мянганы сорилын сан, өчнөөн бусад мөнгө зарцуулсныг л санаж байна. Энийг 10, 20 жил л ярилаа. Тэгэхээр энэ дээр ер нь сахилга хариуцлага ярьж эхэлье. 

Хоёрдугаарт энэ дээр нийтийн эрх ашиг, нийтээр ингэж хордож байхаар захиргааны арга хэмжээ нийтийн эрх ашигт учруулж байгаа юмнуудыг эхний ээлжинд хариуцлагын арга хэмжээнүүдийг авч энийг сайжруулах нь ээ. Бусад бүх юмнууд бол …/минут дуусав/.

Д.Сарангэрэл: -Монгол Улсын Ерөнхийлөгчийн зөвлөх Чулуунбилэг зөвлөх маань нээлттэй хэлэлцүүлэг болон ер нь энэ утааны асуудлаар бол анхаарал тавьж үйл ажиллагаандаа дандаа биечлэн идэвхтэй оролцож байгаа. Тэгээд сая Занданшатар гишүүн маань нэр зааж Чулуунбилэг зөвлөхөөс энэ талаар байр сууриа илэрхийлээч гэж хүссэн учраас би  дугаар микрофоныг Чулуунбилэг зөвлөхөд өгье. 

О.Чулуунбилэг: -Хүрэлцэн ирсэн Байнгын хорооны гишүүдэд бас энэ өдрийн мэнд хүргэе. Тэгээд Занданшатар гишүүнд баярлалаа. Ерөнхийлөгчийн байр суурь яг тантай адилхан байр суурьтай байгаа. Үүнийгээ ч гэсэн хэвлэл мэдээллийн хэрэгслээр мэдээлсэн байгаа. Ер нь бол яг байгаа бүх асуудал бол хариуцлагын асуудал юм байгаа юм. Тийм учраас яг тухайн хариуцаж байгаа хүмүүс бол нээлттэй хэлэлцүүлэг хэлбэрээр зохион байгуулаад эцсийн шийдвэрээ гаргах хэрэгтэй. Хэрвээ тийм байх юм бол бүх талаар дэмжлэг үзүүлэхэд бэлэн гэдгээ бол Ерөнхийлөгч бас хэлсэн байгаа гэдгийг энд давтаж хэлье. 

Хоёрдугаарт нь бол хариуцлагын асуудал дээр бол бид нарын барьж байгаа байр суурь бол одоо хамгийн чухал асуудал бол үндэсний хөтөлбөртэй болох хэрэгтэй байгаа  юм. Ер нь бол энэ бүх хугацаанд явсан асуудал бол утаатай хэрхэн яаж тэмцэх  юм бэ гэсэн төрийн бодлого тодорхой бус байгаад байгаа юм. Үе үеийн Засгийн газар, үе үеийн ажлын хэсэг бол тухайн үедээ ч яг нэг ийм зүйл хийвэл зүгээр юм байна гээд л шийдээд л явж байсан. Тэр бүх шийдвэр нь ингээд нэг имоц маягт хөтлөгдөөд байсан учраас ингээд өнөөдөр бид нар нэг ийм хариуцлагын асуудал яриад байж байна. Тэгэхээр одоо бас Оюунхорол сайд маань бас үндэсний хөтөлбөр боловсруулна гэж нэлээд сууж байгаа. Тэндээ ч гэсэн бид нар нэлээд ач холбогдол өгч байгаа юм. Тэгэхгүй бол сая гишүүдийн ярьж байгаа шиг одоо нэг ийм арга хэмжээ зохион байгуулбал илүү гоё болох юм байна гээд л бас нэг санамсаргүй байдлаар орж ирээд л дараагийн алдаанд хүрэх магадлалтай байгаа учраас бид нар бол Ерөнхийлөгчийн Тамгын газрын зүгээс үндэсний хөтөлбөр дээр нэлээд ач холбогдол өгч Оюунхорол гишүүнтэй хамтарч ажиллаж байгаа юм. 

Гуравдугаарт нь төр бол дангаар энэ асуудлыг шийдэхэд хүнд гэж харж байгаа учраас нэгдүгээрт иргэд маань энэ утаа гаргаж байгаа асуудал бол бас иргэдийн л асуудал. Тэгэхээр иргэдтэйгээ хамтарч яаж ажиллах юм бэ. Түрүүний Баатарбилэг гишүүний ярьж байгаа тэр иргэдийн хамгийн их уурлаад байгаа юм нь бол яг одоо яаж шийдэх юм бэ. Яг одоо миний хүүхэд одоо утаа ингээд амьсгалд хордоод байна. Энэ дээр төр яаж туслах юм бэ гээд байгаа учраас бид нар соён гэгээрлийн асуудалд иргэдтэйгээ хамтрах хэвлэл мэдээллийнхэнтэй хамтрах гэдэг дээр бол ажлын хэсэг дээр Үндэсний хороон дээрээ бол бид нар тодорхой саналуудаа гаргаад явж байгаа. Тэгээд та бүхэн маань бас энэ тогтоол дээрээ дэмжээд өгвөл ажиллахад боломжийн байна гэж хэлж байгаа. 

Д.Сарангэрэл: -Баярлалаа, зөвлөх өө. Энх-Амгалан гишүүн асуултаа тавья. 

Б.Энх-Амгалан: -Та нар ч хариулахгүй юм байна даа. Энэ утааны гол юм нь төвлөрөл шүү дээ. Их дээд сургуулиудын 98 хувь нь Улаанбаатар хотод байгаа. Нийт одоо зээлийнх нь 93 хувь нь Улаанбаатар хотод төвлөрч байгаа. Хүн амынх нь 50 хувь Улаанбаатар хотод байгаа. Нийт утаа гаргаж байгаа авто машиных нь 70 хувь Улаанбаатарт байгаа. 198 мянган яндан Улаанбаатарт байгаа. Ингээд ярихаар зэрэг төвлөрөл байхгүй юу даа. Төвлөрлийг сааруулах ямар бодлого явуулах гэж байгаа юм бэ. Ямар төлөвлөлт хийж байгаа юм бэ. 198 мянган яндангаа буцааж гаргахын тулд ямар асуудал ярьж байгаа юм. Тэрийгээ надад нэг хариулаад өгөөч. 

Хоёрдугаарт нь Нийгмийн эрүүл мэндийн хүрээлэнгийн хүн сая яриад л сууж байна л даа. 600 сая төгрөгөөр бид сая үр дүнтэй ажилласан гээд. Та надад нэг юм хэлээд өг дөө. Утаанаас болоод хэчнээн ээж дутуу төрсөн бэ. Хэчнээн хүүхэд эрхтэн согогтой төрсөн бэ. Хэчнээн хүмүүс энэ хорвоогийн мөнх бусыг үзүүлсэн бэ. Хэчнээн хүмүүс хавдартай болсон бэ. Үүний эсрэг бид нар ямар арга хэмжээ авах ёстой вэ. Энийг та надад нэг хариулаад өгөөч. 

Гуравдугаарт нь эрчим хүчний яамны хүнээс асууя. Та сая яриад сууж байна. Бид нарт техникийн боломж бол хоёрхон квт байгаа. Шөнийн цахилгаанаа тэглэхэд гэж. Энийг бууруулахын тулд авах арга хэмжээнийхээ юмнуудыг та нар гаргасан юм уу. Зүүн Сибирь цахилгааны илүүдэлтэй байгаа шүү дээ. Та мэдэж байгаа байх Эрхүү энэ Баратскийн, Уэсть Элимийн, Багринскийн гээд 4 том аварга усан цахилгаан станц байгаа. ТЭЦ-4-тэй тэнцэх хэмжээний илүү нэг дахин хүчин чадалтай 10-аад дулааны цахилгааны станц байгаа. Энэ талаар ОХУ-тай гэрээ хэлэлцээр хийх энэ алхмууд ярьсан юм уу та нар. ОХУ-ын Новосибирск хот газны ийм явуулын станцууд танай гэрээ хорооллуудад байршуулъя. Нэг ширхэг нь 5 сая төгрөг, жилийн дотор наадах чинь арилж болох юм байна гээд тооцож байсан. Энэ талаар та нар ямар судалгаа хийсэн бэ. Шөнийн тарифыг тэглэх асуудал дээр манайхаас ОХУ-аас авч байгаа цахилгааны тариф дээр шөнө бид нар буцааж өгдөг. Тэгвэл тэр буцааж өгдөг захиалгаа нэг дотоодоо ашиглаад цахилгааныг тэглэе гэдэг асуудлыг ярьж байсан. Энэ талаар судалгаа хийсэн юм байна уу?

Ямар арга замаар энэ нүүрс түлэхгүйгээр цахилгаанаар халах боломж байгаа юм бэ. Энэ талаар та юу ч ярьсангүй. Тийм учраас би танаас энийг нэг асууя. 

Дараа нь 200-аад тэрбум төгрөгөөр өнөөдөр яриад 99 мянган ширхэг зуух тараасан 50 хувьд нь зуух очсон асуудалд утаагүй зуух байдаг гээд ийм юм яриад сууж байсан. Утаа чинь буурсан нь хаанаа байгаа юм бэ. Энэ дээр яаж хариуцлага тооцох вэ. Утаагаа бууруулъя гээд зөвлөх үйлчилгээ ав, утаагаа буруулъя гээд яндан ав, утаагаа бууруулъя гээд гадаад явна. Дахиад гадаад явах тухай яриад сууж байна. Утаа бууруулъя гээд гэрийн бүрээс тараана. 33 сая долларын хэд нь гэрийн бүрээсэнд явсныг та нар бодоод үзээрэй. Тэгээд утаан дээрээ бизнес хийчихсэн байхгүй юу. Тэгээд үүний хариуцлагыг яаж тооцох гэж байгаа юм бэ. Одоо Үндэсний зөвлөлөө. Яаж хариуцлага тооцох гэж байгаа юм бэ тэрийгээ надад нэг хэлээд өгөөч? 

Хамгийн сүүлд нь бүсчилсэн хөгжлийн бодлогын талаар нэг ч хүн ярьсангүй. Өнөөдөр хүн амынх нь 50 хувь нь ийм эрсдэлтэй, усны бохирдолтой, агаарын бохирдолтой, хөрсний бохирдолтой ийм орчинд суучхаад бүсчилсэн хөгжлийн бодлогын тухай асуудлыг цогцоор нь улс орны хэмжээнд тавихгүй бол болохгүй нь ээ гэдэг үг та нарын амнаас нэг ч дуугарсангүй. Энэ талаар надад нэг хариулт өгөөч. Үүний дараа би саналаа хэлье. 

Д.Сарангэрэл: -Энх-Амгалан гишүүний асуултад хариулъя. Дэлгэрэх дарга минь та энэ нийслэлийг төлөөлж байгаагийн хувьд төвлөрлийн талаар л ярих нь байна шүү дээ. Дэлгэрэх дарга та өөрөө Батбаясгалан даргыг төлөөлж чадна тийм эрх мэдэлтэй гэж үзсэн бол төлөөлж ирлээ л гэж хэллээ л дээ. Дэлгэрэх дарга. 

Дэлгэрэх: -Энх-Амгалан гишүүний асуултад хариулъя. Энэ саяхан шинэ хотын баг байгуулагдаад ерөнхийдөө Улаанбаатар хотын шинэ баг бүрэлдэхүүн бол сая 2 долоо хоног хуралдсан байгаа. Өнөөдрийнхөөр бол нийслэл хотын Засаг даргын авч хэрэгжүүлж байгаа 2016-2020 он хүртэл авч хэрэгжүүлэх арга хэмжээ үүн дотроо онцгойлоод утаагүй хот 2030 төсөл ерөнхийдөө хэрэгжүүлэх болсон. Үүнтэй холбоотой бол энэ маань шат дараатай олон дараалалтай ийм ажил болох болов уу гэж төсөөлөгдөж байгаа. Тэгээд Нийслэлийн иргэдийн Төлөөлөгчдийн Хурал дээр бол нийслэлийн Засаг даргаас үүрэг өгөөд нэг чиглэлийн дагуу ажлын хэсэг үйл ажиллагааны чиглэлийг боловсруулахад ажиллаж байгаа. Ийм л хариулт байна л даа. 

Д.Сарангэрэл: -Энх-Амгалан гишүүний асуултад нэмж хариулах хүн байна уу? Энх-Амгалан гишүүн санал дээр хэлэх үү?

Сүхбат гишүүн. Цогтбаатар гишүүн 5 дугаар микрофон.

Цогтбаатар: -Энх-Амгалан гишүүнд баярлалаа. Эрүүл мэндийн урхагийн асуудал яригдаж байна. Тэгэхээр тодруулга хэлэхэд би өөрийгөө дутуу илэрхийлсэн байж магадгүй 600 сая төгрөгөөр судалгаа бид нар хийгээгүй. Манай судлаач нар бол маш олон судалгааг үндсэндээ гаднын хөрөнгөөр Канадын судлаач нар Канадын судалгааны байгууллагаар дамжуулж бид нар өөрсдөө босгож 2009 оноос хойш 6-7 төрлийн судалгаа хийсэн. Энд би судлаачийн хувиар өөрөө оролцсон. Хөрөнгө босголцсон учраас тэр судалгааныхаа үр дүнгээс ярьсан юм. Ямар эрүүл мэндийн хор урхаг учраад байна тодорхой тоо хэлээч гэсэн уушгины хорт хавдрын 39 хувь өнөөдөр агаарын бохирдолтой шууд холбоотойг бид нар тогтоосон. Амьсгалын замын өвчлөл 28 хувь, үүн дээр нь цаг бүрийн хүчин зүйлийг нэмэх юм бол 53 хувь нь агаарын бохирдолтой холбоотой бид нар тогтоосон. 

2009 оны статистик тоо баримт дээр загварчлаад дүгнэлт хийхэд 2011 онд олон улсад хэвлэгдсэн судалгааны үр дүнгээр Улаанбаатар хотын нас баралтын 9-13 хувь нь багаар үзэхэд гэж байгаа юм. Агаарын бохирдлоор нөхцөлдсөн байна, хүндэрсэн байна гэдгийг тогтоосон. Нэг эвгүй тоо байдаг. Ураг өсөлтгүй болох зулбах асуудал. Энэ дээр бол Эх хүүхдийн эрүүл мэндийн үндэсний төв Америкийн Калифорны Их Сургуулийн судлаач нарын хамтран хийсэн судалгааны үр дүнгээр зуны улиралд тохиолдож байгаа ураг амьгүй болох зулбах асуудал өвлийн улиралд нь 3.15 дахин өндөр байна гэдгийг тогтоосон. Өөрөөр хэлэх юм бол 1000 амьд төрөлтөд 23 орчим байдаг бол өвлийн улиралд 70 болж нэмэгдэж байна гэдгээ тогтоосон байгаа юм. 

Хувийн юм ярьж байгааг уучлаарай энэ чинь бодит асуудал амьдралын кейсээр бол нотлогддог гэдгийг би 11 сард өөрийнхөө амьдрал дээр харсан. 34 долоо хоногтой ураг бид нар авч чадалгүй алдсан, манай гэр бүл өөрөө. Энийг би тодорхой хэмжээгээр агаарын бохирдолтой холбоотой гэдгийг мэдэж байгаа. Тэгэхээр түрүүн Баатарбилэг гишүүний хэлсэн тэр өнөөдөр яах гээд байна эрүүл мэндийн асуудал гэдгийг л бид нар дахин дахин ярьж байгаа юм. Зүгээр яриад өнгөрөх биш ийм ийм юм хийж бид нар болж байна, амны хаалт, агаарын тэр шүүлтүүр нь ийм байна шүү. Дотоод орчны агаарын чанараа л барья. Өнөөдөртөө цөмөөрөө гэдгийг бол ингээд ёстой чадлаараа л хэлж байгаа. Тэгэхээр энэ  дээр бид нарыг дэмжиж туслаач л гэдгийг хэлье. 

Ё.Баатарбилэг: -Баярлалаа. Цогтбаатар захиралд.

Сүхбат гишүүн асууя. Аан эрчим хүч хариулах уу. Баярбаатар гуай хариул. 1 дүгээр микрофоныг өгье. 

Ц.Баярбаатар: Манай системийн оройн ачаалал, шөнийн бага ачаалал хоёрын зөрүү 200 мегаватт байдаг юм. 150-200 мегаваттад хэлбэлзэж байгаа. Оросын Холбооны Улс бол ямар шаардлага тавьдаг вэ гэхээр бид танай тохируулганд орж ажиллахгүй ээ, шөнө бид нар цахилгаан эрчим хүч авахгүй гэж маш тээнэгэлдэг. Бид гуйж байгаад юугаар өгдөг юм, тэгээд авбал та нар үнэгүй урсга, гэхдээ урсгахдаа бас хэмжээтэй. Тэгээд ийм юу тавьж байгаа. Бид бол Оросын Холбооны Улс Интрараутай харьцдаг. Тэр бол импортын худалдааны байгууллагатай харьцдаг. Тэгээд наад Эрхүүгийн усан станцууд, Сибирийн энэ энерги системтэй бид нар харьцъя гэхэд эрх зүйн хувьд бол болдоггүй. Тэд нар бас харьцъя гэдэг. Тийм учраас интрараутай бүх худалдааны асуудал хийдэг учраас бид одоохондоо тэр уруу яаж чадаагүй байгаа. Сая 2016 оны сүүлээр энэ худалдааны хашлага либералчлаж, энэ интрараугийн худалдааны эрхийн асуудлыг тэнцвэржүүлж багасгах үүднээс бид нар Сибирь уруу харьцаж нөхцөл бүрдэж байна. Гэхдээ одоо эцсийн шийдвэр бол үзэгдэж гарч дуусаагүй байгаа. 

Зүгээр цаасан дээрээ явж байгаа. Ийм байдалд бид бүгдээрээ байж байгаа. Энэ утгаараа бид нар орой шөнийн ачааллыг өвлийн улиралд эрчим хүчний салбар 50 хувь хөнгөлж байгаа асуудал бол энэ шөнө гарч байгаа, горимоос зайлшгүй илүү гарч байгаа горимоороо яалт ч байхгүй болохгүй гадагш нь урсгаж байгаа энергийг дотооддоо ашиглуулъя гэдэг үүднээсээ 50 хувийн хөнгөлөлт үзүүлье гэж ингэж байдлаар бид нар шийдвэр гаргаад ажиллаж байгаа юм. Энэ сүүлийн 5, 6 жил үргэлжилж байгаа. Энэ чиглэлээрээ яваад бид судалгаа хийж үзсэн. Ард түмэн хэрэглээ бол харьцангуй бага хэрэглээд байгаа, нэг их сайн яаж чаддаггүй. Сүүлийн үед сэргээгдэх эрчим хүч орж ирээд салхины станц орж ирээд шөнийн цагаар оройн их ачааллын үед салхи, нар унахаар эрчим хүчний салхины хэмжээ буугаад, шөнө 10 цагаас хойш болохоор салхи гарч ирдэг. Энэ үед салхины станц маш их хэмжээгээр одоо цахилгаан эрчим хүч авах гэдэг. Гэрээ нь их хатуу байдаг. Яагаад вэ гэвэл нэгэнт салхины станц ажиллаж байгаа бол та нар бүтээгдэхүүнээ худалдан авах ёстой, тэр нь 15 сайнтай гэж. 

Тийм худалдааны шахалт байгаа учраас бид нар шөнө бас цахилгаан эрчим хүчийг авахгүй байж болдоггүй, бас олон улсын торгуульд орох гээд юм яваад байдаг. Энэ байдлаа бид нар үндэслээд шөнийн горимын хувьд эрчим хүчний салбарын хувьд нэлээн хүнд, тэгсэн мөртөө хэрэглээний хувьд 200 мвт. Ерөөсөө хэлбэлзэх нь. 2 киловаттаар та нар хангах юм бол, хангаж чадах уу гэхэд бол 200 киловатт дотроо бид нар хангаж чадна. Гэхдээ нэг өрх дээр 2 киловаттаар халаалт өгнө гэдэг бол тэр бол худлаа. Яагаад тэр 2 киловаттаар халж чадахгүй. Хамгийн минимум нь 3.2-4.5, 5 киловатт байж байж энэ 36 метр квадрат талбайг цахилгаан халаагуур халаана. Тийм учраас энэ асуудал байгаа учраас манай эрчим хүчний салбар яамнаас яасан гэхээр бас улсын төсвийн хөрөнгө оруулалтаар Улаанбаатар хотын яг хоттой залгаа байгаа тэр гэр хорооллын дэд бүтцийг сайжруулах төсөл бид нар өнгөрсөн 2, 3 жилд төсвийн хөрөнгө оруулалтаар хийсэн. Өөрөөр хэлбэл, сүлжээнийх нь даах хүчин чадлыг нэмэгдүүлсэн байгаа. Одоо бид нар дахиад энэ дээрээ чадлаа яахын тулд 2 киловаттаар халж чадахгүй байгаа юм чинь 4-5 киловатт гэж тооцоолоод энэ дээрээ бас сүлжээнийхээ асуудлыг дахиад хийх нь бас өргөтгөж томсгохоор ажил төлөвлөөд ажиллаж байна. Ерөнхийдөө бид нар энэ ачааллын хувьд шөнийн бага ачааллын хувьд бид нар судалгаа хийгээд ажиллаж байгаа. Судалгаа байгаа. 


Ё.Баатарбилэг: Тодруулга авах уу? Энх-Амгалан гишүүнд нэг минут. 


Б.Энх-Амгалан: Та 150-200 мегаватт гэлээ тийм ээ, киловатт гэсэн, тийм ээ? Нөгөө шөнийн илүү гардаг нь. 200 тийм ээ? Тэгээд дээрээс нь салхин цахилгаан станцын юм ярьж байгаа юм. Шөнө болохоор нэмэгддэг гэж, тийм ээ? Гуравт, бас танай дээр нэг төсөл явж байсан. Тэр болохоор энэ цэвэрлэх байгууламжийн усыг ашиглаад шөнийн цахилгааны илүүдлийг хурааж байгаад буцааж өгдөг ийм төслүүд гараад 4 жил, 8 жил ч явсан уу. Тэгээд эд нарыгаа бүгдийг нь хурааж байгаад энэ шөнийн цахилгааныг бүрэн тэглэчхээч. Нэг ийм бололцоо боломж бол харагдаад байгаа шүү дээ. Тооцоолоод хийхээр зэрэг гарч ирээд болоод байна гэж. Тэгэхээр энийг нэг танайхан тэгэх бололцоо байна уу? Гурван эх үүсвэр байна. Тэгээд дээрээс нь Орос тэртээ тэргүй өгье гэж байхад дөрөв дэх эх үүсвэр гарч ирж байна. Тэгэхээр 5 дугаар цахилгаан станц гэж ярихаасаа өмнө үүгээр зохицуулах бололцоо байгаа юм биш үү. Тэгвэл энэ дээр бид нар шөнийн цахилгааныг тэглэ гэж тийм зөвлөмж өглөө. Яг та энэ бололцооны хувьд байгаа гэж үзвэл. 


Ё.Баатарбилэг: -Энх-Амгалан гишүүний асуултад Баярбаатар зөвлөх хариулъя. 


Ц.Баярбаатар: Тэгэхээр шөнийн цахилгааныг тэглэнэ гэхэд энэ улирлын чанартай юугаар явах байх л даа. Тийм учраас цаана нь нэгэнтээ усан станц өөрөөр бол бохирын усан станц ч бай, усан цэнэгт станц ч бай, салхи ч бай, эд нар чинь тодорхой үнэтэй байгаа учраас үнийн цаана бол үнээсээ болж алдагдал систем дээр бол манай нэг худалдан авагч нар гарч ирнэ. Энийг яах вэ, засгаас бодлогоороо ингээд цэгцэлж болдог юм гэж бодоход усан цахилгаан станц яагаад 8 жил болохгүй байгаа гэвэл би өөрөө 4 дүгээр цахилгаан станцын дарга байсан хүн. Анх над дээр энэ Хөх морьтынхон орж ирээд гэрээ хийе гэсэн. Тэд нар юу гэхээр та нараас шөнө 7 төгрөг 50 мөнгө юм уу, 12 төгрөгөөр чинь аваад, 70 төгрөгөөр зарна гэж орж ирж байсан юм. Буцаагаад надад 70 төгрөгөөр зарах юм. Энэ бол тэнцвэргүй наймаа байна, нэгд. Хоёрт, энэ усан цахилгаан станц ашиглахаар тэр нуурын орчимд Байгаль орчны яамнаасаа энэ бохир усыг цэвэрлэлээ цэвэрлэлээ ч гэсэн саарал ус гарна, саарал ус гэдэг чинь нян үүснэ, тэр юунд бол тогтмол нэг тийм. /минут дуусав./


Ё.Баатарбилэг: -Баярбаатар зөвлөхөд баярлалаа. Одоо Сүхбат гишүүн асуултаа асууя. 


А.Сүхбат: Энэ агаарын бохирдлыг бууруулах асуудлаар олон ч удаа хуралдаж байна дөө. Хөрсний бохирдол, усны бохирдол, гол усны бохирдол гээд, энэ чинь нэг сэдвийн юм байгаа юм л даа. Тэгээд энэ хотынхоо энэ бохирдол ард иргэдийг бухимдуулсан энэ ноцтой гамшгийн байдалд хүрсэн энэ асуудал дээр энэ хотынхон яагаад ирдэггүй юм бэ? Яагаад хотын дарга Батболд ирдэггүй юм бэ? Дараагийн хурал дээр энэ нөхрийг авчрах хэрэгтэй. Хотыг хэн хариуцаж байгаа билээ. Сундуйн Батболд гэж хүн байгаа биз дээ. Тэгэхээр ноднин уржнан 3, 4 жилийн өмнөөс бол гэр хороололд маш их аваар гарч байгаа. Машинтай явж байхад айлын хаалганы өнгө нь танигдахгүй болсон байгаа гээд бод доо. Машин нь хүнээ харахгүй болсон байгаа. Хүнээ дайрчих гээд. Ийм аюул нүүрлээд явж байгаа юм. Тэгэхээр хотынхон маань тэгж байна. 2030 он гэхэд Улаанбаатар хот эко хот болно гэсэн ийм төлөвлөгөөтэй ажиллаж байна гэж. Тэгэхээр манайхан тэгдэг л дээ. 10, 11 сар гэхээр хотын бохирдол, утаа гээд яриад эхэлдэг, тэгээд урин дулаан цаг болохоор хаяад явдаг. Ийм байдалтай. Энэ агаарын бохирдолтой, хөрс, гол усны бохирдолтой цаг бүр тэмцэж байх ёстой юм биш үү. Энэ үйл ажиллагааг сулруулж хэзээ ч болохгүй. Энэ дээр та бүхэн минь цааш цаашдаа тийм байр суурийг баримтлаарай гэж хэлэх байна. 


Тэгээд 200-гаад тэрбум төгрөг гэдэг маань 10000 айлын, дунджаар бодсон шүү. 10 мянган яндан байхгүй болох ёстой байсан. Энийг бол үрэн таран үгүй хийсэн байна. Тэгээд энэ гарсан үр дүнгий нь ингээд харахаар Улаанбаатар хотыг бохирдолтой ийм хортой байлгах нь хэнд хэрэгтэй байсан юм бэ гэдэг нь харагдаад байна шүү дээ. Аваад залгисан, цаашаа. Үр дүн байхгүй. 


Нэг асуулт байна. Улаанбаатар хотын агаарын бохирдлыг бууруулах газрын даргаас. Өнгөрсөн таван жилээс одоо өнөөдөр хэд дахин илүү бохирдолтой болсон бэ? Улаанбаатар хотын бохирдол. Энд нэг хариулт өгөөч. 


Ё.Баатарбилэг: -Нийслэлийн агаарын бохирдлыг бууруулах газрын дарга Дэлгэрэх хариулъя. 


М.Дэлгэрэх: Сүхбат гишүүний асуултад хариулъя. 11 оноос 16 оны ерөнхийдөө халаалтын улирлын дунджийг авч үзэхэд бол 12 онд бол хамгийн оргил цэгтээ хүрсэн байдаг. Гэхдээ ерөнхийдөө халаалтын дунджаар бодоход, яг өнөөдрийнх шиг энэ үзэгдэл бол яг энэ жилд огцом огцом нэг, хоёр удаа гардаг л даа. Ерөнхийдөө бол цаашид манай дээр бол бүр дэлгэрэнгүй сар сараар байдаг. Ерөнхийдөө хамгийн оргил үе бол 12 онд байсан. Яг өнөөдөр бол дунджаар Улаанбаатар хотын нийт хэмжээнд агаарын бохирдол хүлцэх боломжтой хэмжээнээс дунджаар 7 дахин их ийм байдалтай байна. 


Ё.Баатарбилэг: -Тогтохсүрэн гишүүн асуултаа асууя. 


Д.Тогтохсүрэн: -Баярлалаа. Тэгэхээр агаарын бохирдлын асуудал үнэхээр гамшгийн асуудал болсон л доо. Улсын хэмжээнд. Засгийн газар жаахан анхаарал тавьж ажилламаар байгаа юм. Түрүүн манай гишүүд ч хэлж байна. Яг үндэсний хорооны хэмжээгээр бол явахгүй л дээ. Яагаад гэвэл үндэсний хороо гэдэг байгууллага 20 жил байгаа байх. Ерөнхий сайдын дэргэд. Би бол Засгийн газрын бүтцэд энэ агаарын бохирдлыг хариуцсан, дагнасан, бусад салбаруудыг нэгтгэсэн, зохион байгуулсан ийм нэгж статус байж байж үр дүн гарна гэж би бодоод байгаа юм. Тэрнээс нэг орон тооны бус зөвлөлийн хүрээнд бол энэ асуудал шийдэгдэхгүй л дээ. 


Би гурван зүйлийг тодруулъя гэж бодож байна. Агаарын бохирдлын үндсэн эх үүсвэрийг шийдвэрлэх гурван арга байгаа юм. Нэгд, нүүрсний боловсруулалтыг сайжруулах, түлшээ боловсруулах асуудал байгаа. Ингэж байж бид нар агаарын бохирдлыг бууруулна. Өөрөөр бууруулахгүй. Утаагүй зуух энэ тэр бол дараагийн ажил байхгүй юу. Тэгэхээр энэ Эрчим хүчний яам нүүрсний боловсруулалтыг сайжруулах чиглэлээр ер нь тэр дотроо нийслэлийн хэрэглэгчдийн гол нүүрсний хэрэглээг хангадаг Шивээ овоо, Багануурын нүүрсний чанарыг сайжруулах боловсруулах чиглэлээр хийсэн тооцоо судалгаа байна уу? Ямар хэмжээний хөрөнгө зарж байж энэ нүүрсний боловсруулалтыг хийх юм бэ? Энийг хийхгүйгээр бид нар агаарын бохирдлын асуудлыг огт шийдэж чадахгүй. Өмнө нь энэ чиглэлээр хийсэн юм байна уу, хийсэн хөрөнгө оруулалт гэж. Нэгд. 


Хоёрт, газын хэрэглээг бий болгох ёстой. Энийг бий болгохгүйгээр бид нар агаарын бохирдол буурахгүй ээ. Энэ чиглэлээр Эрчим хүчний яам хийсэн тооцоо судалгаа, төсөл хөтөлбөр байна уу? Яг бэлэн болгосон юм. Улаанбаатар хотод хийгээр хангахад ийм хэмжээний хөрөнгө оруулалт шаардлагатай байна аа. Эх үүсвэрийг ингэж авах шаардлага байна гэсэн тодорхой хийсэн тооцоо байна уу? 


Гуравт, цахилгаан халаагуурын асуудал түрүүн нэлээн олон ярилаа. Энэ гурвыг шийдэж байж агаарын бохирдол шийдэгдэнэ гэж би бодож байгаа. Тийм учраас энэ чиглэлээр Эрчим хүчний яамны хийж байгаа ажлыг би сонсмоор байна. 


Дөрөвт, зөвхөн Улаанбаатар биш, аймгийн төвүүд маш их утаатай байгаа. Түрүүн манай Баатарбилэг гишүүн асуусан. Аймгийн төвүүд дээр гол нь нөгөө жижиг зуух олонтой. Түүнээс болж агаарын бохирдол өндөр байдаг. Жижиг зуухыг шийдэх юм нь дулааны станц байгаа. Тэгээд дулааны станцын асуудал яригдаад олон жил болж байгаа. Солонгосын Экзим банкаар шийднэ гээд түрүүн Эрчим хүчний яамныхан хариулж байна лээ. Би саяхан Эксим банкныхантай уулзсан. Эксим банкныхан юу гэж хариулж байна гэхээр танайхан өмнө нь өөр хүмүүстэй гэрээ байгуулсан юм байна лээ. Тэр гэрээний асуудлаа шийдвэрлэхгүй бол бид нар хөрөнгө оруулахгүй ээ гэж байна лээ. Тэгэхээр одоо нөгөө гарын үсэг зурчихсан гэрээгээ хүчингүй болгоод, газраа улсын мэдэлд аваад, Эксим банкинд юмаа шийдвэрлэх чиглэлээр Эрчим хүчний яам ер нь юу хийж байна вэ. Энэ чиглэлээр жаахан хурдтай ажиллахгүй бол 4 жил яриад дуусах нь байна шүү. Эксим банкныхны ярьж байгаа юм бол ерөөсөө танайхан гэрээгээ цуцалж бид нарт цэвэр юм хүлээлгэж өгөхгүй бол бид хүний эхэлсэн ажил дээр орохгүй ээ л гэж байна лээ шүү дээ. Тэгээд үүнээс болоод энэ төсөл чинь өөрөө зогсчих гээд байгаа байхгүй юу. 


Тэгэхээр энэ эхэлсэн заримыг нь үлдээгээд юм уу, зарим эхлээгүйг нь эхлээд явах ийм зайлшгүй шаардлага байна. Энэ чиглэлээр Эрчим хүчний яам жаахан санаачлагатай хурдтай ажиллах шаардлага байна. Энэ чиглэлээр Эрчим хүчний яам маш удаан ажиллажээ гэж би бодож байгаа шүү. 


Ё.Баатарбилэг: Тогтохсүрэн гишүүний асуултад Эрчим хүчний яамны Бодлого төлөвлөлтийн газрын дарга Чимэддорж гуай хариулна. Эхлээд бодлого төлөвлөлтийн газрын дарга хариулсан дээр байх. Бодлогоо барьж байгаа. Тодруулах шаардлагатай бол Баярбаатар гуай.


Д.Чимэддорж: -Бид хоёр хуваагаад хариулъя. Эхлээд асуусан асуултад нэгдүгээрт түлшний талаар хийсэн юм байна уу. Байгаа, би түрүүн хэлсэн тухайн үед л ямар нэгэн улс төрийн байдлаар явуулаагүй болохоос биш цааш үргэлжлүүлж байгаад гаргачих байсан. Энд байгаа одоо бид нар энийгээ сэргээгээд үйлдвэрлэе гэж бодож байгаа юм. Энэ бол байгаа. 


Хоёрдугаарт хий. Энэ нүүрсээ ашиглаж Шивээ-Овоо, Багануур хоёрын нүүрснээс Багануурын нүүрсийг бид нар задлаад тэрүүгээрээ боловсруулаад метан хий гаргаад метан хийнээсээ халаалт өгөөд туршсан. Энэ юм бол байгаа. Харамсалтай нь бас энийг улс төрийн шалтгаанаар явуулаагүй тэр юм бол байж байгаа. Тийм учраас хийгээр ажиллах бас тийм дулааны зуух бол бид нар туршигдаад хийгдсэн байгаа. 


Ц.Баярбаатар: -Тогтохсүрэн гишүүний асуултад тэр 10 аймгийн дулаантай холбоотой асуудлаар өнгөрсөн зун манай яамтай энэ асуудлаар судалгааны ажил нь бол эхэлсэн. Бид хэд энэ 10 аймгийн дулааныг зээлээр хэрэгжүүлье гээд энэ асуудал тавиад өмнөх энэ 10 аймаг дээр бол яг тэр 10 компани сонгогдоод бас тодорхой ажил хийсэн эхэлсэн ийм ажил бол байгаа. Тэгэхээр энэ Солонгосын талын тавьж байгаа шаардлага бол бид нар өөрсдөө техник эдийн засгийн үндэслэл судалгаагаа шинээр хийгээд эхлээд явуулна гэж байгаа. Бид нар хуучин хийгдсэн ТЭЗҮ тооцоолол техникийн өгөгдлийг нь бол орчуулаад Солонгосын талд хүргүүлсэн байж байгаа. Энэ дээр нь техникийн зөвлөхүүд нь ирж ажиллаад тэгээд зээлийн хэлэлцээрт гарын үсэг зурах боломжтой эсэх дээр нь шийдвэр гаргаад ингээд цаашдаа явах.


Д.Сарангэрэл: -Тогтохсүрэн гишүүнд 1 минут. 


Д.Тогтохсүрэн: -Тэгэхээр Баярбаатар даргаа  таны яриад байгаа тэр нүүрсний боловсруулалтыг сайжруулахтай холбоотой асуудал хийг хэрэглэхтэй холбоотой асуудал хоёрынхоо санхүү зардлын тооцоо техник эдийн засгийн үндэслэлийн асуудлыг Засгийн газарт танилцуулж ярьсан юм байна. Үндэсний хороонд танилцуулж ярьсан юм байна уу. Энэ чиглэлээ та тэр улс төрийн шалтгаан гэдэг нь яах вэ өнгөрсөн 4 жилтэй холбоотой юм ярьж байна гэж бодож байна. Одоо гарч ирсэн шинэ Засгийн газарт та энэ талаарх төслөө танилцуулаад дэмжлэг авч байгаа юм байна уу. Танай яамны зүгээс энийг хэрэгжүүлэх чиглэлээр тодорхой бодлого төлөвлөж байгаа юм байна уу. Одоо энэ ирэх дөрвөн жилд. Ерөөсөө бид нар утаа бууруулъя гэвэл түлшний асуудлаа л шийдвэрлэх ёстой. Тэгэхгүйгээр хэчнээн яриад юу ч шийдэхгүй. 


Д.Сарангэрэл: -Баярбаатар зөвлөх. 


Ц.Баярбаатар: -Хариулъя. Тэгэхээр яамны сайдын тушаал уржигдар гараад манай яаман дээр энэ агаарын бохирдолд бас ач холбогдол өгье гээд ажлын хэсэг гаргасан. Тэгээд тушаал гарсан бид нар хуралдаад маргааш хэлэлцэх гэж байгаа. Яг энэ гаргасан юмаа түрүүнийхээ гаргасан юмаа сөхөж дахиж гаргаж ирж тодруулаад тэгээд Засгийн газартаа албан ёсоор хэрэгжүүлэх ажлаа тавья. Энэ дөрвөн жилд манай яамны зүгээс энэ хийн түлш, энэ утаагүй түлш цахилгаан хуримтлуулах халаагуурын энэ чиглэлээр тодорхой бодлого ажил хэрэгжүүлэхээр ингээд төлөвлөгөө бол гарсан байгаа. Энийгээ маргааш хэлэлцэж яагаад Засгийн газар дээр тавихаар бэлтгэгдэж байгаа. 


Д.Сарангэрэл: -Баярлалаа. Амарзаяа гишүүн. 


Н.Амарзаяа: -Нэлээд олон асуудлуудыг асуулаа. Тэгэхээр хоёр асуудал дээр асуулт асууя гэж бодож байна. Улаанбаатар хот уруу ирж байгаа шилжилт хөдөлгөөний асуудал сүүлийн 5 жилийн өмнө ямар байдалтай байгаа вэ. Шилжиж ирж байгаа айл өрхүүд орон сууцанд хамрагдаж байна уу, эсвэл гэр хороололд илүү их хэмжээгээр тэлж байна уу гэдэг асуудал байж байна. Орон сууцны 1000 айлын орон сууц хөтөлбөр энэ тэр гээд Монгол Улсын хэмжээнд орон сууцны хөтөлбөрийн хэмжээнд бол нэлээд олон бодлогын арга хэмжээнүүд авагдаж байгаа. Орон сууцны үнэ тарифаас болоод хөдөө орон нутгаас ирж байгаа айл өрхүүдийн амьжиргааны чанартай холбоотой орон сууц уруу хамрах хамрагдалт бас төдий хэмжээнд байхгүй байгаа. Тийм болохоор ер нь энэ орон сууц барьж байгаа компаниудын энэ бага дунд орлоготой энэ айл өрхөд чиглэсэн энэ орон сууцыг барих энэ орон сууцад хамруулах талаар нэгдсэн ийм бодлого төлөвлөлт байгаа юу гэсэн ийм хоёр асуулт байна. 


Д.Сарангэрэл: -Дэлгэрэх дарга, 3 дугаар микрофон. 


Х.Дэлгэрэх: -Амарзаяа гишүүний асуултад хариулъя. Энэ Засаг даргын энэ авч хэрэгжүүлэх 2016-2020 оны энэ мөрийн хөтөлбөрт бол та бүхэн сайн мэдэж байгаа энэ нийслэл хотын эрх зүйн байдлын тухай хуулийг шинэчлэхгүй бол нөгөө Монгол Улсын Үндсэн хуулинд заасан хүн хүссэн газраа Монгол Улсын иргэн хүссэн газраа суурьшиж амьдрах эрхтэй гэсэн энэ заалттай бол зөрчилддөг учраас нийслэлээс хатуу байр суурь барих боломжгүй байдаг. Нийслэлийн эрх зүйн байдлын тухай хуулин дээр бол энэ асуудлыг маш нарийн тусгаж өгсөн байгаа. Яг мэдээллийн чанартай хэлэхэд бол сүүлийн 5 жилийн дунджаар бол жилд 35-40 мянган иргэн тогтмол ирж суурьшсан байдаг. Эдгээрийн 95-аас дээш хувь нь байшин хороололд орохгүйгээр гэр хорооллыг цааш нь тэлсэн байдлаар ингээд суурьшиж байгаа гэсэн ийм мэдээлэлтэй байна. 


Д.Сарангэрэл: -Мөнхцэцэг гишүүн. 


Г.Мөнхцэцэг: -Энэ агаарын бохирдол гээд олон ч жил ярилаа. Жил бүрийн өвөл ингэж ярьсаар байгаад энэ ч улиг домог ийм л байдалдаа хүрээд аливаа юм чинь дээд цэгтээ хүрэхээрээ бол байхын аргагүй болдог л доо. Энэ удаа бол яг л тийм түвшинд очсон байна гэж харагдаж байгаа. Тэгээд бид нар ч гэсэн мөн ч олон удаа уулзаж бие биеийнхээ асуултад энэ мэтчилэнгээр хариулж нөгөөдөх нь асуудаг тэгээд нэг тийм үр дүнгүй юм тиймэрхүү байдалтай л яваад ирчихсэн. Бид нар бараг гурвантаа уулзаж байх шиг байна. Яамд юу ярьдгийг хэний амнаас ямар үг гардгийг бид нар бараг үг үсэг бүрээр цээжлэхээр, бид нар ямар асуулт тавьдгийг ч гэсэн та нар маань ч гэсэн мэдэхээр ийм түвшинд л байгаад байна. Тэгэхээр ард иргэд маань бол үнэхээр яаж байна вэ гэхээр энэ Их Хурал, Их Хурлын гишүүд, Засгийн газар гээд маныгаа хараагаад байдаг тэгэхээр бид одоо бас та бүгдийгээ авч ирж байгаад л ингээд асуугаад байдаг. Ямар нэгэн дорвитой хэлэлцүүлгээс гарсан шийдвэрлэсэн тийм зоригтой хийж болохоор юмнууд ер нь юу байна. Юу харагдаад байна. Тэгээд заавал ийм том төсөл явуулна гээд ингээд байдаг. 


Гэтэл одоо жижигхэн асуудлаар зарим нэг юмнаас гарах тийм боломжууд харагдахгүй байгаад байгаа юм уу. Тэгээд энэ их мөнгө төгрөг идлээ уулаа гээд л ингээд нэг ийм л юм яригдаад ингээд явагдаад олон жил ч ярьж байна. Тэгээд үнэхээр одоо ингээд бодитой тооцоо хийгээд үзэх юм бол энэ чинь хэчнээн айл өрх энэ орон гэртэй болчих цаашлаад энэ утаа гамшгийн байдлаас гарахад дөхөм болох ийм ажлууд хийгдэж болохоор байсан байна гэдгийг бол бид нар бүгдээрээ л тоо бодоод ингээд гаргаад ирж байгаа. Тэгээд ер нь бол одоо дорвитой хийчих юм юу байна. Ингээд олон жил яриад суугаад байх юм уу, яах юм, ийх юм. Тэгээд энэ талаар ийм зоригтой хүн байна уу юм хийчих тийм. Магадгүй тэр идсэн уусан улсууд маань бид нараас тэр орон шорондоо илүү цэвэр агаарт амьдраад байгаа юм биш үү. Тэгээд ийм байдалтай байгаад байх юм уу. Тэгээд би эхний хэлэлцүүлгүүдээр Мэргэжлийн хяналтынхнаас асууж байсан асуулт байна. Тэрэн дээр би бас дорвитой хариулт авч чадаагүй. Яасан гэхээр энэ иргэдтэй ямар нэгэн байдлаар бид нар ингээд мэдээллийг аягүй их муу хүргэдэг юм байна. Ялангуяа энэ сурталчилгаа түрүүн тэр зөвлөх хэлж байх шиг байсан юм. Соён гэгээрүүлэх ажлыг бид нар бас их муу хийдэг юм байна. 


Тийм учраас ард иргэд маань ерөөсөө дандаа ийм бэлэнчлэх сэтгэлгээтэй, авахын сэтгэлгээтэй, бид очиж хийж өгөх ийм үүрэгтэй юм шиг ингэж харьцдаг. Тэгээд ирэхээр ард иргэдийн энэ өөрсдийнх нь ухамсрын түвшинд дээшлүүлэх хэрэгтэй байгаа юм. Үнэхээр яах вэ ажил амьдралын бололцоогоосоо авхуулаад нүүрсээ авч чаддаггүй түлшээ зөв хэрэглэж чаддаггүй ард иргэд бол зөндөө л бий л дээ. Юу хамаагүй төлж байгаа, гарт таарснаа түүгээд түлж байгаа амьдрахын эрхээр ингэж байгаа улсууд бол байгаа гээд цаад талд нь аж ахуйн нэгжүүд гээд олон том газрууд байж байдаг. Эд нартай манай Мэргэжлийн хяналтынхан яг ямар байдлаар харьцдаг юм бэ. Энэ торгууль оногдуулдаг энэ хэлбэр байдал чинь ямар байдлаар өөрчлөгдсөн юм бэ. Түрүүн хэлэлцүүлэг дээр бол их л бага хэмжээний торгууль ногдуулдаг тухай ярьж байх шиг байсан. Үүний торгуулийн хэмжээг нэмсэн үү, үгүй юу. 


Ер нь одоо ард иргэд байтугай албан байгууллага хүн бүртэй ухамсрын энэ хариуцлага тооцдог юм уруу бид нар орохгүй бол утааны бохирдлоос бол тэртээ тэргүй гарч чадахгүй. Утааг бол ямар нэгэн байдлаар хувьчилж авч болдоггүй учраас энэ цэвэршихгүй байгаад байгаа юм. Энэ утааг хувьчлаад авч болдог байсан бол цэвэршчихсэн. Бид нар энд аль хэдийн гарц болсон байгаа. Тэгээд энэ иргэдийн ухамсар хувь хүний ухамсар гэдэг юмыг жаахан дээшлүүлж байж утааны гамшгаас гарах бас нэгэн гарц болж чадна. Тэгэхээр манай Мэргэжлийн хяналтынхан энэ тал дээр ямар ажил хийж байна вэ. Энэ торгуулийн хэм хэмжээг одоо нэмсэн үү, нэмээгүй юу гэдгийг асууя. Манай Түлш, эрчим хүчний яамныхан бас хариулах байх. 


Шивээ говийн нүүрсийг бас ямар нэгэн байдлаар чанарын хувьд тийм боломжийн биш гэдэг дүгнэлт гараад байдаг юм билээ. Тэгээд манай тойргийн тэр манай уурхайнхан бол харин ч илүү сайн нүүрс, илүү сайн түлш байдаг. Харин энийгээ дагаад дахин боловсруулдаг ийм төсөл хөтөлбөрүүдийг манай дээр хэрэгжүүлье гэх юм бол бид нар наад танай нийслэлийг чинь бараг …/минут дуусав/.


Д.Сарангэрэл: -Амгаланбаяр дарга 5 дугаар микрофон дээр суугаад Мөнхцэцэг гишүүний Мэргэжлийн хяналттай холбоотой тавьсан асуултад хариулна. 


Амгаланбаяр: -Байнгын хорооны гишүүдийн энэ өдрийн мэндийг ирье. Мэргэжлийн хяналтын байгууллагын хувьд бас энэ дээр тодорхой зарчмын асуудлууд яримаар санагдаад байгаа юм. Агаар бохирдуулсны төлбөрийн тухай хуулийн дагуу эрчим хүчний бүх эс үүсвэрүүд энэ төлбөрөөс чөлөөлөгдөнө. Өөрөөр хэлбэл дулааны станц уурын зуух. Тэгээд энэ маань ер нь манай энэ бодлоготой нийцэж байна уу, үгүй юу. Улаанбаатар хот жилдээ 6 сая тонн нүүрс түлж байна. 1 сая орчим тонн нь гэр хорооллын айл өрхүүд, 5 сая тонн нь дулааны 2, 3, 4 дүгээр станцууд. Тэгээд одоо бага оврын уурын зуухууд ингээд хуваагдаад гарч байна. Тэгэхээр үндсэндээ энэ нүүрсний шаталтаас үүдэлтэй агаарын бохирдлын үндсэн эх үүсвэр нь бол дулааны станцууд маань байгаа шүү дээ. Бид нар яагаад Сөүлийн жишээг авч болдоггүй юм бэ. Сөүл хот утаатай байсан. Сөүл хотын захирагч ганцхан шийдвэр гаргаад 14 том цахилгаан станц байгаа энийгээ бүгдийг нь нүүрсэн дээр ажилладаг байсныг нь LPG шингэрүүлсэн шатдаг хийн дээр ажилладаг болгоод газаа турбин тавиад технологийн шинэчлэл хийгээд шууд агаарын бохирдлыг шийдсэн асуудал байна. 


Тэгэхээр манайх өөрсдөө үндсэн эх үүсвэрээ ингээд бид нар торгууль шийдвэрээс чөлөөлөөд байгаа юм. Тэгээд энэ 5 сая тонн нүүрс төлж байгаа станцуудаа бид нар төлөөлж байна. Нөгөө 5 тонн нүүрсээ арай ядан явж байгаа иргэд дээр бид нар ачаалал үүсгэж болохгүй шүү дээ. Тэгэхээр агаарын бохирдлын үндсэн эх үүсвэрийг Тогтохсүрэн гишүүн маш гоё хэллээ. Ерөөсөө Улаанбаатар хотын агаарын бохирдлыг бууруулах мастер төлөвлөгөө боловсруулах анхных нь ажлын хэсгийн дарга нь бий байсан юм. Ингээд 2007 онд 1 сарын 25-ны өдөр Улсын Их Хурлын 46 дугаар тогтоолыг бид нар гаргуулж чадсан юм. 


Дандаа төрийн бус байгууллагатайгаа хамтраад шүү нийслэл. Тэгээд 100 сая төгрөгөөр бид нар мастер төлөвлөгөө боловсруулаад тэр Их Хурлаар 46 тогтоол гаргаад жилдээ Улаанбаатар хотын агаарын бохирдлыг бууруулахад 50-иас доошгүй тэрбум төгрөг зарцуулна гээд Их Хурлын шийдвэр маань 10 жилийн өмнө яр өдийд гарч байсан байгаа юм. Тэгээд үүний хэрэгжилт буруу тийшээ явлаа. Бид нарын үндсэн эх үүсвэр бол нүүрс. Ийм учраас бид нар иргэд болоод станцаа түлшний алтернатив хувилбар өөрөөр хэлбэл одоо түлж байгаа түүхий нүүрсийг орлох ийм хувилбараа хамгийн түрүүнд бид нар эхний таван жилд хийх ёстой юм байна гэсэн юмнууд гарсан. Энэ шийдвэрийг бид нар хэрэгжүүлэх ёстой. Ийм учраас Эрчим хүчний яам өнөөдрөөс эхлээд ерөөсөө энэ Засгийн газрын хуралдаанд оруулах, Засгийн газар оруулах гэж байгаа санал энэ Байнгын хорооны тогтоол шийдвэрт бол маш нарийн тусгаж өгөх хэрэгтэй. 


Байнгын ажлын групп байгуулахаас илүүтэй хамгийн түрүүнд бид нар түлшнийхээ алтернатив хувилбарыг шийдэх ёстой. Мөн одоо хамгийн 6.5 тэрбум тооны нөөцтэй орд манай Монголд 600 хан км-ийн өмнө байж байна. Яагаад бид нар 1 сая тонн нүүрсийг одоо хагас кокосжуулаад ороод ирэх юм бол айлын түлдэг түлшний хэрэглээ хоёр дахин багасна. Сая тонн биш 500 тонн болно. 500 тонн цэвэршүүлсэн нүүрсээр бид нар иргэдээ хангаж чаддаггүй юм бэ. Төр ийм л том бодлогоо барих ёстой. Тэгэхээр өнөөдөр бид нар станцууд дээр шалгалт хийсэн, айл өрхүүд дээр торгууль тавьсан жижиг асуудал яримааргүй байна Мэргэжлийн хяналтын зүгээс. Тэгэхээр бид нар торгууль тавих, хариуцлага тооцоход хамгийн түрүүнд төр өөрсөдтэйгөө хариуцлага тооцох ёстой. 


Төрийн өмчийн энэ станцуудаа бид нар яаралтай бид нар өөр түлшний хувилбарууд дээр шинэчлэх ёстой. Энэ утаа гардгийг нь болих ёстой. Зуухан дээр бол бид нар одоо Мэргэжлийн хяналтын улсууд сөрөг нөлөөлөлтэй байдаг. Сайжруулсан зуух гээд байдаг. Стандарт юмнуудыг нь батлаад байдаг. Бид нар нүглийн нүдийг гурилаар л хуураад байгаа юм. Утаа гарахгүй ингээд харагдаад байхаар зэрэг бид нар утаа буурсан байна. Одоо хар утаа биш цэнхэр утаа гарч байна, нөгөө Ерөнхий сайд нь хүртэл агаар нь арай чанартай болсон гэж ярьж байсан түүх бий шүү дээ. Энэ биш хэдийгээр давхар сайжруулсан зуух маань түлшний бүрэн шаталт өгч байгаа болохоос биш яндангаар гарч байгаа нүүрс хүчлийн хий, хүхэр хүчлийн хий азотын давхар исэл яг хэвээрээ шүү. Энэ аль ч зуухан дээр. 


Д.Сарангэрэл: -Баярлалаа. Амгаланбаяр дарга аа, таны цаг дууслаа. Утааны асуудлаарх өнөөдрийн Байнгын хорооны хуралд Байнгын хорооны гишүүд асуулт тавьж хариулт авлаа. Ихэнх гишүүд маань саналаа давхар хэлээд явсан гэж бодож байгаа. Тэгэхдээ хурал бол дэгийн дагуу явах ёстой. Давхардуулалгүйгээр товчхон Засгийн газарт өгөх гэж байгаа чиглэлийн талаар саналаа хэлэх гишүүд кнопоо дарна уу. Сүхбат гишүүнээр тасаллаа. Энх-Амгалан гишүүн. 


Б.Энх-Амгалан: -Нэгдүгээрт Засгийн газарт өгөх зөвлөмжийн энэ дөрөв дээр цахилгааны шөнийн тарифыг тэглэх гээд оруулчихъя. Яагаад гэхээр бид нарт гурав дөрвөн эх үүсвэр байгааг бид нар ярилцаад болчихлоо шүү дээ. Тэгэхээр цахилгааны шөнийн тарифыг тэглэх гэж оруулъя.


Тавдугаарт сургууль, цэцэрлэг, эмнэлэг гэж нэмье. 7 дугаарт тээврийн хэрэгслийн бохирдлыг стандартыг шинэчлэх автомашины улсын үзлэг оношилгооны чанарыг сайжруулах гэдэг дээр нэмж хариуцлага тооцох гэж оруулъя. Тэгэхгүй бол тэнцэхийн аргагүй машин тэнцсэн л давхиж явдаг юм. Тэр хүн ажлаасаа халагддаггүй учраас хариуцлага тооцох гэж оруулъя. Дээр нь нэмээд утааны шүүлтүүртэй стандартын шаардлага хангасан автомашиныг хөдөлгөөнд оролцуулъя. Стандартын шаардлага хангаагүй учраас утааны шүүр мянга тавиад тэр 10 жилээс дээш насжилттай кольц нь элэгдсэн машин бол тэртээ тэргүй утаа гаргадаг. Тийм учраас стандартын шаардлага гэж оруулъя. 


9 дэх асуудал дээр түүхий нүүрсний хэрэглээг зогсоох гэж оруулъя. Энэ үе шаттайгаар буурна гэж байдаггүй. Зогсоох. Яндангийн тоог бууруулах. Био түлшний үйлдвэрийг нэмэгдүүлэх гэж ингэж оруулъя. 10 дээр нь нүүрсний хирнээс гарсан үнсийг барилгын салбарт ашиглах гэж байна. Энэ болдоггүй юм. Энэ цацраг идэвхт бодис ялгаруулдаг юм шатсан нүүрс, станцын нүүрс. Тийм учраас энийг суурийн блок болоод үндсэн блок хийж болдоггүй. Тэгэхээр энийг бүр хасъя. 


Дараагийн нэг асуудал. 16 дээр би шинэ санал оруулж байгаа юм. Гэр хорооллыг дахин төлөвлөх барилгажуулах хувийн тохилог сууцтай болгоход онцгой анхаарах. Энэ ажлыг эрчимжүүлэх гэж оруулъя. Энэ Улаанбаатар хот барилгажиж байж л өөр болно. 


16 дээр байна уу? Улаанбаатар хотын төвлөрлийг задлах. Улаанбаатар хотыг 2020 он хүртэл хөгжүүлэх хэсэгчилсэн ерөнхий төлөвлөгөө. Улаанбаатар хотыг 2030 он хүртэл хөгжүүлэх ерөнхий төлөвлөгөөнд тодотгол оруулж өөрчлөлт хийх. Энэ маань Улаанбаатар хотыг задлах бодлого явуулъя гэсэн санаа. Мөн тэнд долоо нэг юм би орхисон байна. Нийтийн тээврийн хэрэгсэл гэж энэ утааны эхийг үйлдвэрлэж байгаа нэг айхтар автобусууд байгаа. Эд нарыг бүгдийг нь газ болон цахилгаанаар ажилладаг болгох ёстой. Нийтийн тээврийн хэрэгслийг газ болон цахилгаанаар ажилладаг тээврийн хэрэгслийг солих гэж асуудал оруулмаар байна. Тэгэхгүй бол энэ Улаанбаатарын энэ ашиглалтын хугацаа өнгөрсөн энэ Солонгосын автобуснууд бол явах эцэс байхгүй. Уг нь бол Солонгосууд дандаа газ байдаг юм шүү дээ. Манайхан дизель болгож оруулж ирдэг байхгүй юу. Энийг солих хэрэгтэй. 


Хамгийн сүүлийн асуудал би энэ дээр 17 дээр оруулж байгаа юм. Энэ улс орон нийт нутаг дэвсгэрийнхээ гуравхан хувьд дээр 50 хувь нь ирж суудаг гэж ийм юм байж болохгүй. Зах хязгаар нь эзгүй болчихсон. Тэр  сая 566 мянган хавтгай дөрвөлжин нутагтай хирнээ 50 хувь нь дөрвөн уулынхаа дунд ирж суучхаад бүх эрсдэлээ үүрээд сууж байдаг. Энд усан дотор нэг юм хийхэд 50 хувь нь алга болно шүү Монголын. Тийм учраас бүсчилсэн хөгжлийн цогц хөтөлбөрийг улсын хэмжээнд авч хэрэгжүүлэх гэж оруулъя. Тэр нь юу юм бэ гэхээр үйлдвэр нь хаана байх юм. Сургууль цэцэрлэг нь хаана байх юм бэ. Дагуул хотууд нь хаан байх юм бэ. Хаанаа баруун бүсдээ юу төвлөрүүлэх юм бэ, зүүн бүсдээ юу төвлөрүүлэх юм бэ? Энийг бүгдийг нь задлах бодлогыг улсын хэмжээнд авч хэрэгжүүлэх хэрэгтэй. Ийм бодлого болгох ёстой. Тэгэхгүйгээр бид нар 198 мянган яндангийн асуудал өнөөдөр яриад 10 жилийн дараа ч дахиад шийдэхгүй. 


Одоо нутаг нутаг уруугаа явъя гэсэн үг. Чаддаг нь чаддаг ажлаа хийг, тэр том том их сургуулиуд нь зарим нь Дарханд, зарим нь Эрдэнэтэд зарим нь Сэлэнгэд, зарим нь тэр Говь-Алтайдаа байг. Ийм маягаар задлахгүй бол болохгүй байна. Ингээд ийм хэдэн саналыг би оруулж байна. Тэгээд гишүүдийг бас дэмжиж өгөхийг хүсэж байна, баярлалаа. 


Д.Сарангэрэл: -Саналаа бичээд өгсөн байгаа юу. Баярлалаа. Баатарбилэг гишүүн саналаа хэлье. 


Ё.Баатарбилэг: -Засгийн газарт чиглэл өгөх тогтоолынхоо нэг дээр агаарын бохирдлыг бууруулах, утааны хор хохирлыг багасгах талаар гээд энэ зөвхөн бохирдлыг бууруулахтайгаа зэрэгцээд энэ бохирдол утаанаас болж үүсэж байгаа хор хохирлыг бууруулах гэдэг асуудал бас зэрэгцээд явах нь зүйтэй юм болов уу. Тийм нэг юу оруулаад найруулгын шинжтэй тэр арга хэмжээг нөгөө миний ярьдаг хэзээ авах гээд байгаа юм, нэн даруй арга хэмжээг авч хугацаан дээрээ хэдүүлээ бас эргэж харах хэрэгтэй. Арга хэмжээг нэн даруй авч ажиллахыг  гэж нэг оруулбал яадаг юм бол. 


6 дээр тэр яах вэ шилжилт хөдөлгөөнийг түр хугацаагаар зогсоох гэдгээ Үндсэн хууль, хүний эрх юм ярьдаг. Энийгээ хэдүүлээ эргэж бас яривал. Мал маллах хөдөө орон нутагт шилжиж мал маллах санал санаачилга гэх нь ч юу юм бэ, хөдөө орон нутагт шилжиж суурьших санаачилгыг мал маллах гэж орохоороо тэр ч яах вэ хөдөө орон нутагт шилжиж суурьших гэдэг дотроо л орно л доо. Найруулгыг нь тэгж оруулбал яадаг юм бэ гэж байгаа юм. Тэгээд энэ дээр дараагийн нэг асуудал нь 11 дээр энэ, 12 дээр хязгаарлалтын бүсийг тогтоох гэдэг дээр миний түрүүний хэлдэг нийслэлийн бүс тогтоох хязгаарлалтын бүс тогтоох. Бүсээс гарч суурьших суурьшлын шинэ бүс байгуулах тэр бүсээс гарч суурьшиж байгаа санал санаачилгыг бол дэмжих гэж бас орвол зүгээр юм уу. 


14 дээр тэр нийт ард иргэдэд уриалах гэдэг дээр болохоор нийгмийн хариуцлагын хүрээнд агаар цэвэршүүлэгч тоног төхөөрөмж маск тэр тарифт тоолуур гээд сургууль цэцэрлэг айл өрхүүдийг ийм зүйлсээр хангах асуудлыг бүр төр засгаас дэмжиж төр засгаас бараг энэ асуудлыг хариуцах тэгэхдээ яах вэ нийгмийн хариуцлагын хүрээнд гэдгээр тэр том аж ахуйн нэгжүүдэд энэ талаар уриалж хэрвээ энэ асуудал дээр орж ирсэн томоохон аж ахуйн нэгжүүдийг татварын бодлогоор дэмжихэд гэдэг юм уу ийм зүйл заалт найруулгаар нь оруулбал яасан юм бэ. 


Дараагийн асуудал тэр эрүүл мэндийн чиглэлийн нэг миний хэлээд байгаа асуудал. Эрүүл мэндийн асуудал энэ дээр тусгагдаагүй байгаа. Тэгээд Цогцэцэг сайдад чиглэл өгсөн байгаад байна. Тэгэхээр эрүүл мэндийн асуудал дээр энэ Эрүүл мэндийн байгууллагуудад сайдад нь чиглэл өгөөд тодорхой асуудлаар оруулж ирвэл яадаг юм бэ. Утаатай холбоотой энэ эрүүл мэндийн байгууллагуудын энэ ачаалал дараалал энэ асуудлууд байна шүү дээ. Ханиад томуутай, утаатай энэ асуудлыг найруулгаар нь оруулбал яаж байна гэдэг ийм санал байна. Тэгээд энэ төгсгөлд нь Нийслэлийн Засаг дарга гэдэг дээр аймаг нийслэлийн Засаг дарга нарт гээд явчихвал. Энэ нөгөө аймгийн төвүүдийн асуудал бас цуг явж байгаа. Ингээд явбал хэдэн ийм найруулгын шинжтэй болно гэдэг ийм саналууд байна. Баярлалаа. 


Д.Сарангэрэл: -Тогтохсүрэн гишүүн. 


Д.Тогтохсүрэн: -Нэгдүгээр дээр оруулдаг юм уу Ерөнхий сайдын дэргэд орон тооны бүтэц бий болох шаардлага байгаа юм. Энэ агаарын бохирдлын өдөр тутмын үйл ажиллагааг зохицуулах газрыг зохицуулдаг зохион байгуулдаг хяналт тавьдаг энэ Засгийн газрын байгууллагуудыг хооронд нь уяж өгдөг нэг ийм бүтэц байхгүй л бол орон тооны бус нэг ийм юмаар олон жил яваад энэ бол үр дүнд хүрэхгүй байгаа юм . Тийм учраас би ийм санаа бүхий нэг заалт оруулъя гэж бодож байгаа юм. 


Хоёрдугаарт нь түрүүн Баярбаатар гуайгаас би нэг асуулт асуусан. Баярбаатар гуай тэр хоёр томьёоллыг хэлээд өгмөөр байгаа юм. Нүүрсний боловсруулалтыг сайжруулах хийн түлшний хэрэглээг нэмэгдүүлэх чиглэлээр эрчим хүчний яамнаас боловсруулж байгаа энэ төслүүдийг дэмжиж санхүүжүүлж хэрэгжүүлж ажиллахтай холбоотой нэг заалт оруулмаар байгаа юм. Хамгийн чухал юм бол нүүрсний боловсруулалтын асуудал байгаа байхгүй юу. Хийн түлшний асуудал байгаа юм. 


Гуравдугаарт нь Энх-Амгалан гишүүн хэлж байна лээ бүсчилсэн хөгжлийн хөтөлбөрийг хэрэгжүүлэх сүүлийн 4 жил, таван жил бүсчилсэн хөгжлийн хөтөлбөрийг бүр огт хаясан байгаа юм. Бүүр шууд канселдсан юм. Тэгээд нэг бүсчилсэн хөтөлбөрийг хэрэгжүүлэх дагуул хотуудыг бий болгох шинэ суурьшлын бүсүүдийг бий болгох гээд хөдөөгөөс нүүж ирж байгаа нөхдүүдээ оруулахгүй гэхгүй суурьшлын бүс зааж өгөөд бий болгочих байхгүй юу. Гэх мэтээр шийдвэрлэх ийм гурван зүйлийг би тогтоолын төсөлд нэмж оруулъя гэсэн ийм саналтай байна. 


Д.Сарангэрэл: -Баярлалаа  гишүүн ээ, Амарзаяа гишүүн. 


Н.Амарзаяа: -Агаарын бохирдлын талаар бас нэлээд өргөн хэмжээний хэлэлцүүлгүүд зохион байгуулагдсан байж байгаа. Тэгээд Засгийн газар чиглэл өгөх энэ тогтоол дээрээ бас тэр хэлэлцүүлэгт оролцсон хүмүүсийн санал бодлыг үндэслэн гэдэг асуудлыг нэмж тусгавал яасан юм бол гэдэг саналтай байна. 


Хоёрдугаарт нь болохоор нэгэнт энэ гамшгийн хэмжээнд орсон байгаа учраас Өргөдлийн байнгын хорооноос санаачлаад Засгийн газарт чиглэл өгөхөөс гадна ер нь бас Улсын Их Хурлын чуулган дээрээ энэ асуудлыг хэлэлцээд бүр нэгдсэн байдлаар тогтоол гаргах нь ямар байдаг юм бол гэсэн санал байна. 


Гуравдугаарх санал нь болохоор гишүүдийн саналтай санал нэг байна. Тэр нийслэлд шилжин ирэх хөдөлгөөнийг түр хугацаагаар зогсоох гээд. Энийг би зогсоож чадахгүй энэ иргэний эрхийн асуудал гэж байгаа. Үүнийхээ бас үг үсгийн найруулгыг хийх хэрэгтэй байдаг. Зөвхөн мал маллах санал санаачилгыг гэж хэрэггүй байх. Хамгийн гол нь сая тэр Энх-Амгалан гишүүний яриад байгаа үнэн л дээ. Бүсчилсэн хөгжлийн цогц бодлогын асуудал сургууль нь хаанаа байх юм, үйлдвэр нь хаанаа байх юм. Хүн амын төвлөрлийг аль аймаг дээрээ хаанаа бий болгох юм гэдэг нэгдсэн хэмжээнд Монгол Улсын томоохон бодлогын асуудал л үүсэж байгаа юм л даа. Тэгээд ер нь яагаад шилжээд байгаа асуудлыг судалж үзэх хэрэгтэй байгаа юм. Би бол зүгээр нэг хот газар утаанд ирж амьдрах гээд шилжээд байна уу гэж бас бодохгүй байгаа. 


Нийгмийн асуудал бол үр хүүхдийнхээ боловсрол, эрүүл мэнд зах зээлд орж ирж байгаа эдгээр асуудлуудад тулгуурлан шилжилт хөдөлгөөнүүд би явагдаж байгаа байх гэж бодож байна. Тэгэхээр энэ шилжилт хөдөлгөөнийг саармагжуулах нэлээд томоохон хэмжээний судалгааг хийж тэр судалгаан дээр тулгуурлан бодлогын асуудлыг барьж явах нь зүйтэй байх гэсэн саналтай байж байна. 


Дараагийн нэг асуудал нь болохоор 10 дугаар асуудлыг хасах саналтай байна. 


Тэр 8 дугаар асуудал дээр 2 том асуудлыг базаад оруулсан байна лээ. Шатахуун импортлогч гээд чиглэл өгөх гэчхээд дараа нь авто тээврийн хэрэгслийн импортыг үе шаттайгаар хязгаарлах гээд хоёр том бодлогын асуудлыг таслал тавиад нэг хэмжээнд аваад үзсэн. Энэ дээрээ бас анхаараад үзээд нэг тухайлсан заалт болгож тэр авто тээврийн хэрэгслийн импортын асуудлыг бас тусгайлж авч үзэх нь зүйтэй байх гэсэн ийм саналтай байна. 


Дараагийнх нь асуудал нь болохоор тэр утаа бууруулах төслийн уралдаан үзэсгэлэн яармагийг зохион байгуулах гээд. Би энэ дээр утаа бууруулах хэмжээнд үйл ажиллагаа явуулж байгаа ард иргэд аж ахуйн нэгж байгууллагуудын энэ төслийн үйл ажиллагааг нь төрөөс дэмждэг урамшуулдаг энэ механизмыг бас нэлээд зохих түвшинд авч хэрэгжүүлэх нь зөв байх. Энэ бол яах аргагүй хамгийн том бас яг тухайн утааг бий болгож байгаа айл өрхийн хувьд бол томоохон сэтгэлзүй ухамсрын түвшинд бол оруулах том асуудал гэж би бодож байгаа. Тийм болохоор энийг ингэж авч хэрэгжүүлэх нь зөв байх. Тэгээд би түрүүн Баатарбилэг гишүүний асуудалтай санал нэг байна. Ер нь үе шаттайгаар ойрын үед Засгийн газар нь алийг хийх юм, нийслэлийн Засаг дарга нь алийг хийх юм бэ, аймгийн засаг дарга нь алийг хийх юм бэ гэдгийг ерөнхийдөө нэг жаахан зааглаад янзлаад энэ тогтоолыг тийм болгож өгвөл илүү бодитой болов уу гэсэн ийм санал байна. 


Сүүлийн асуудал байна. Тэр дотоод агаарын чанарыг сайжруулсан сургууль, цэцэрлэгүүд гээд Энх-Амгалан гишүүн эмнэлэг гээд нэмчихлээ. Татварын хөнгөлөлт үзүүлэх гээд. Би энийг ерөөсөө ойлгохгүй байгаа юм. Энийг яг юу гэж ойлгох юм бол. Мэдээж сургууль цэцэрлэг эмнэлэг чинь ихэвчлэн бараг төрийнх шүү дээ. Хувийн цэцэрлэг сургууль цөөхөн л байгаа байх. Тэгээд татварын хөнгөлөлт үзүүлэх гээд байгаа. Энийг арай өөр байдлаар томьёолох нь зөв байгаа. Дотоодын агаарын чанарыг сайжруулж байгаа тэр байгууллагуудыг ямар байдлаар дэмжих гэж байдаг юм. Тэр ухагдахууныг нь бас зөв оруулж өгөх нь зөв байх гэсэн. Ийм саналтай байна. 


Д.Сарангэрэл: -Сүхбат гишүүн.


А.Сүхбат: -Монголчууд бид нийт газар нутгийнхаа 3 хувьд нь нийт хүн амын 50-иас дээш хувь нь амьдарч байгаа. Ийм сонин онцлогтой ард түмэн л дээ. Тэгээд хотынхондоо нэг зүйлийг хэлэхэд түрүүн ч бас манай салбарын нөхдүүд ярьж байна. Ер нь яндан байна гэдэг чинь л ямар ч утаа гарахгүй байна гэсэн юм биш шүү. Тэр одоо нүүрс хүчлийн хий, азотын хий бүгд л гарна. Тэр үнэн шүү. Тэгэхээр хотынхондоо ийм нэг уриалга гаргаад зорилго, зорилтоо болгоод явбал яасан юм бэ гэсэн ийм нэг санал хэлье. Улаанбаатар хот ердөөсөө яндангүй хот болъё. Одоо энэ үйлдвэрийн хэдэн яндангуудаа өндөрлөж бас хорт утааг агаарын бохирдлыг бууруулсан улс орны жишээ олон байдаг шүү дээ. Ердөөсөө яндан гэдэг чинь асуудал шүү. Яндангүй хот болъё гэдэг тал дээр та нөхдүүд ирээдүйнхээ зорилго зорилтыг нэг тавиад өгөөч гэсэн саналыг хэлж байна. Хэдэн жилийн өмнө Ерөнхий сайд асан Алтанхуяг хэлж байсан. Энэ дөрвөн жилийн дотор агаарын бохирдол буурахгүй бол миний толгойтой яриарай гэж. Өнөөдөр толгой нь мөрөн дээрээ л явж байдаг юм билээ. 


Энэ зөвлөмжийн 3 дээр нэг ийм юм байгаа юм. Ингээд агаарын бохирдлыг бууруулах үндэсний хорооны дэргэд эрдэмтэн судлаач төрийн байгууллагын иргэд хэвлэл мэдээллийн хэрэгслийн төлөөлөл бүхий баг ажиллуулна гэсэн. Энийгээ нэг тодорхой болгоод өгөх хэрэгтэй. Энэ баг ажиллах юм бол орон тооны байх юм уу, орон тооны бус байх юм уу энийгээ нэг тодруулах хэрэгтэй байх. 


7 дээр бол энэ тээврийн хэрэгслийн тал дээр энэ дээр их олон юм байдаг юм байна. Олон улсад хэрэгжиж байгаад нэвтэрсэн. Энэ агаарын бохирдлыг бууруулах дэд хороон дээр нэг ийм материалууд ийм шатаах тослох ийм материалууд орж ирсэн байгаа. Любрикон гээд Японы. Өөр олон юм байдаг юм байна. Тэгээд үүнээс одоо Мэргэжлийн хяналтаар шалгуулаад энэ автобус компаниуд дээр шалгуулаад энэ био октан дээшлүүлэгч гэж байгаа юм. Усан онгоцонд хэрэглэдэг юм байна. Дизель бүх машинууд энэ бензин бүх хөдөлгүүрүүдэд хэрэглэдэг юм байна. Тэгээд сарын дараа 2 сарын дараа ямар үр дүнтэй байдаг юм тэрийг нь хараад хэрвээ үр дүнтэй байдаг юм бол 1 тонн түлш бензинд  л литрийг хийдэг юм гэсэн тэр. Тэгээд л утаа гардаггүй усан онгоцны том хөдөлгүүр гэхэд л утаагүй болсон байх жишээтэй. Ийм үр дүн гараад байдаг юм билээ. Тэгэхээр энэ дээр бусад энэ дэвшилттэй энэ бараа бүтээгдэхүүнүүдийг судалж оруулъя гэсэн ийм саналыг оруулж байна. 


10 дээр байгаа шүү. Энэ нүүрсний хэрэглээнээс гарсан үнсийг барилгын салбарт ашиглах санал санаачилгыг бодлогоор дэмжих гэж. Тэгэхээр манай энэ станцуудыг гардаг энэ нүүрснүүд энэ шламууд бол ердөөсөө радиацтай гэдэг нь бол тодорхой. Энэ орон сууцнаас бусад одоо хаана ашиглаж болох юм бэ. Энэ үнсийг. Ер нь бол хог бол хог биш гэсэн бодлогыг бас барих ёстой юм шүү. Тэгэхээр өөр хаана ашиглаж болох вэ гэдгийг энэ тал дээрээ нэг судлаад оруулаад өгвөл дарга аа ийм саналтай байна. Тэгээд нөгөө асуудал бол энэ бүсчилсэн хөгжлийн хөтөлбөр энэ цогц бодлогын асуудал байгаа. Энэ дээр одоо Улаанбаатар хотод ирж суурьшихыг хязгаарлах буюу энэ Үндсэн хуулиа зөрчиж бид бүхэн болохгүй ээ. 


Тийм болохоор манай Төв аймагт баригдаж байгаа Майдар сити гэж байна. Одоо энэ олон улсын буудлыг дагаад баригдаж байгуулагдах энэ Айра сити гэж байна. Ойрхон Налайх, Багануур дүүргүүд байна. Төв аймгийн ойролцоо энэ олон сумдууд байна. Хөгжил ердөөсөө ийшээгээ чиглэнэ шүү дээ. Тэгэхээр манай хотынхон бас энэ тал дээр бас нэг амьдралаа хөөгөөд үр хүүхдээ дагаад ирж байгаа ард иргэдээ бас тиймэрхүү байдлаар суурьшуулбал ямар вэ гэсэн ийм саналтай байна. 


Д.Сарангэрэл: -Баярлалаа. Хэлэлцэж байгаа асуудалтай холбогдуулан Өргөдлийн байнгын хорооны гишүүд асуулт асууж хариулт авч саналаа хэлж дууслаа. 


Тэгэхээр утаа униар нь тулгамдсан асуудал болсон ийм үед Монгол төрийн галыг манах ийм түүхэн үүрэг бидэнд тохиосон. Тийм болохоор зэрэг энэ утааны асуудлыг бол хэлэлцээд ч хэрэггүй ямар ч үр дүнд хүрэхгүй гэдэг ийм писимист хандлага бол энэ танхимд сууж байгаа хэнээс ч гарах хэрэггүй. Бид энэ асуудлыг шийдвэрлэгдтэл уйгагүй залхууралгүй ажиллах ёстой. Яагаад гэвэл энэ бол та бидний үүрэг. Ийм үүргийг хүлээж Улсын Их Хуралд сонгогдсон хүмүүсийн хувьд ийм үүргийг хүлээж төрийн яаманд агентлагуудад ажиллаж байгаа хүмүүсийн хувьд та бид энэ асуудлыг шийдэх зүгээр л үүрэгтэй. Үүнээс биш үүнийг яриад нэмэргүй. Асуудал хөндөөд ч ямар үр дүнд хүрэх юм биш. Гараа хумхиад суух тийм эрх байхгүй л дээ. Тийм туних эрх бидэнд хэнд ч нь байхгүй. Тийм учраас бид энэ чиглэлээр ажиллах ёстой. Би ийм үүрэгтэй л гэж ойлгоод саналуудаа яриад явах ёстой юм байгаа юм. Би энэ утааны асуудлыг өнөөдөр Байнгын хороогоор хэлэлцүүлж байгаагийн учир нь бид нар нээлттэй хэлэлцүүлгийн дараа зөвлөмж гараад энийгээ Засгийн газарт өгсөн байгаа. 


Зөвлөмж бол хууль эрх зүйн баримт бичиг биш. Одоо Өргөдлийн байнгын хорооноос гарах Засгийн газарт чиглэлээр өгөх тогтоол бол энэ өөрөө хууль зүйн баримт. Энийг бол биелүүлж хэрэгжүүлэх ёстой. Дээр нь тэр өдөр бүлгийн хуралдаан давхацсан учраас манай Байнгын хорооны гишүүд бүгд тэр хэлэлцүүлэгт оролцож чадаагүй. Тийм болохоор энэ Өргөдлийн байнгын хороонд Монгол Улсын 3 сая иргэн өргөдөл өгсөн гэж ойлгох хэрэгтэй утаатай холбогдуулаад. Эцэг эхийн төлөөллийн 2500 өргөдөл өгсөн. Дээр нь сошил орчноор 7000 ингээд 12 мянган өргөдөл байгаа. Цаана нь өргөдөл өгөөгүй байгаа 3 сая иргэн чинь мөн одоо өөрсдийнхөө хүсэл ирмэлзлэлээр энэ утааныхаа асуудлыг шийдээд өгөөсэй гэдэг чин хүсэлтээ хүлээгээд байж байгаа. Тийм учраас бол би Өргөдлийн байнгын хороонд ингэж итгэж найдаад иргэд маань асуудлаа тавьсан учраас би Өргөдлийн байнгын хорооны гишүүд бүрэн бүрэлдэхүүнээрээ оролцож энэ асуудалд саналаа хэлэх нь зүйтэй гэж үзсэн юм. 


Нээлттэй хэлэлцүүлгээс гарсан тухайн нээлттэй хэлэлцүүлэгт орсон төрийн болон төрийн бус байгууллагууд иргэдийн төлөөлөл бол саналаа хэлээд тэрийг нь нээлттэй хэлэлцүүлгийн маргааш нь бид Өргөдлийн байнгын хорооны ажлын алба боловсруулаад Засгийн газарт зөвлөмж болгоод өгсөн байгаа. Одоо бид бол чиглэл Засгийн газарт тогтоолоор өгөх гэж байгаа учраас энэ бол өөр баримт бичиг гэдэг асуудлыг би хэлэх гэж байна. 


дээр нь сая бол манай Байнгын хорооны гишүүд үнэтэй санал хэллээ. Энэ үнэтэй саналуудыг Засгийн газарт өгөх чиглэлд бол 100 хувь тусгана. Ялангуяа манай Баатарбилэг гишүүний байн байн хэлээд байгаа заалт бол би эхэнд орсон гэж үзэж байгаа юм. Баатарбилэг гишүүн ээ. Бид нар гамшгийн үед хойшлуулшгүй арга хэмжээ авах төлөвлөгөө гэж яриад байгаа. Дээр нь нээлттэй хэлэлцүүлгийн үеэр Агаарын бохирдлыг бууруулах үндэсний хорооны дэд дарга Оюунхорол гишүүн маань энэ үндэсний хөтөлбөр боловсруулаад ажлын хэсэг ажиллаж байгаа гэж хэлж байгаа учраас энэ бол эхний заалтаараа үндсэндээ ороод явчхаж байгаа юм. Эндээс сая би манай гишүүдээс гарсан шинэлэг саналыг юу гэж үзэж байна вэ гэх юм бол энэ Үндэсний хорооны дэргэд байнгын үйл ажиллагаатай тийм бүтцийн өөрчлөлт оруулах ажлын хэсэг байнгын үйл ажиллагаатай байх шаардлагатай юм байна гэдэг шинэ санаа бол байх ёстой байна гэж ойлголоо. Дээр нь сая манай Энх-Амгалан гишүүний саналууд бол бичгээр ингээд өгсөн байж байгаа. 


Соён гэгээрүүлэх ажлын талаар бол манай Мөнхцэцэг, Баатарбилэг гээд олон гишүүн хэллээ. Энэ үнэхээр шаардлагатай. Бид нар түрүүн хэн нь хэлэв манай ажлын хэсгийн одоо энд ирсэн хүмүүсийн бүрэлдэхүүнээс хэлсэн. Ард иргэдтэйгээ хариуцлага тооцно гэхээс илүүтэй энэ соён гэгээрүүлэх ойлгуулах тэр чиглэлд бол хэвлэл мэдээллийн хэрэгсэлтэйгээ хамтарч ажиллах ёстой гэдэг би энэ олонхын саналыг бол дэмжиж байна. Энэ чиглэлийн ч гэсэн заалтыг бол энд оруулах ёстой гэж үзэж байна. Дээр нь энэ агаарын бохирдлын төлбөрийг зориулалтаар нь ашиглах шаардлагатай гэдэг саналууд бас сая гарч байна. Энэ мөн манай тогтоолын төсөлд бол суусан байгаа. 


Ингээд би саяын гишүүдийн хэлсэн саналуудыг суулгаад ингээд Засгийн газарт яаралтай тогтоолоо хүргүүлэх ёстой юм байна. Тэгээд маргааш бол манай агаарын бохирдлыг бууруулах үндэсний хороо маань хуралдаж гээд төлөвлөж байгаа талаар Даваасамба дарга маань хэллээ. Хамгийн гол нь бид нарын яах вэ ярьж байгаа зүйлүүд гишүүдийн болон иргэдийн оочин цоочин саналууд орж ирээд бүгдээрэнг нь нийлүүлээд эрээвэр хураавар юм болгож байгаа юм шиг ойлголт та бүгдэд төрж байж магадгүй. Тэгэхдээ энэ эцсийн шийдлийг нь бид бол эсгүүрийг нь гаргаад оёдлыг нь Засгийн газар хийнэ.. тэр дундаа манай Агаарын бохирдлыг бууруулах үндэсний хороо бол энэ дээр олон улсын туршлагыг судалсан өмнө нь гарч байсан саналуудыг тусгаад дээр нь одоо нээлттэй хэлэлцүүлэг болон манай гишүүд ажлын хэсгээс гарч байгаа саналыг тусгаад ингээд цогц хөтөлбөр гаргах юм. Тэр нь саяын манай Баатарбилэг гишүүний хэлээд байгаа энэ гамшгийн үед хойшлуулшгүй авах арга хэмжээний шуурхай төлөвлөгөө дээр нь үндэсний хэмжээний тодорхой хугацаанд хэрэгжих хөтөлбөр. 


Ийм маягаар баримт бичгүүд маань гараад энийгээ хэрэгжүүлэх чиглэлд бид нар ажиллаад явах ёстой юм. Тийм болохоор зэрэг бидний өгч байгаа энэ саналууд маань одоо тогтоолын төслийн  энэ чиглэл маань тэр үндэсний хорооны үйл ажиллагааны төлөвлөгөөнд нь тусах шинэ санаа оноо хэрвээ болох юм бол тэд нар маань авч хэрэгжүүлэх ийм л одоо бас ажиллагаа болох юм байна гэж бид ойлгож байна. Тэгээд саяын манай гишүүдийн хэлсэн саналуудыг тусгаад ажлын шугамаар гишүүддээ нэг үзүүлээд ингээд би Засгийн газарт өгье гэдэг ийм томьёоллоор санал хураая. 


14-12 гишүүн дэмжиж 85.7 хувийн саналаар Засгийн газарт тогтоолын төслийг шилжүүлэхээр гишүүд маань баталлаа. Баярлалаа ажлын хэсэгт баярлаж байна. Та бүхэнтэйгээ бид олон уулзах болно. Дараа дараагийн уулзалтад ирэхдээ та бүхэн маань энэ нэг хэлэлцүүлгийг нь нэг өнгөрөөе гэдэг бодлоор биш тодорхой ажил хэрэг судалгаатай тийм мэдээлэл өгөхийг хүсэж байна. Олон уулзах болно баяртай. 


Та бүхэн заалыг хурдан чөлөөлөөрэй. 


Дараагийн чухал асуудал байгаа. 


Өргөдлийн байнгын хороонд Улсын Их Хурлын гишүүн асан бас төр нийгмийн нэрт зүтгэлтэн Санжаасүрэнгийн Оюунаас Өргөдлийн байнгын хороонд хандаж өргөдөл ирсэн байгаа. Тэгээд та бүхэн маань мэдэж байгаа. 1998 оны 10 дугаар сарын 2-ны өдөр Улсын Их Хурлын гишүүн, Дэд бүтцийн сайд Санжаасүрэнгийн Зориг бол бусдын гарт бол харамсалтайгаар амь насаа алдсан байгаа. Энэ шүүх хурал бол 18 жилийн дараа болж 2016 оны 12 дугаар сарын 21-нээс 27-ны өдрүүдэд хуралдаж эцсийн шийдвэрээ гаргасан. Энэ эцсийн шийдвэртэй холбогдуулан иргэдээс болон хохирогчдоос бол Өргөдлийн байнгын хороонд бол хандаж өргөдөл ирж байгаа. Тэгэхээр монгол Улсын Үндсэн хуульд Улсын Их Хурлын гишүүд шүүхийн шүүн таслах үйл ажиллагаанд оролцохыг хориглоно гэдэг ийм заалт байдаг учраас бид нар бол одоо энэ өргөдлийг нээлттэй ил тод хэлэлцэх боломжгүй. Тэгэхдээ гэмт хэргийн хохирогчийн зүгээс Өргөдлийн байнгын хороонд хандаж албан ёсоор өргөдөл өгсөн. Өргөдлийн гол санааг бол энэ бас нэгэнт хуулийн дагуу явах ёстой. Улсын нууцын зэрэглэлтэй гэдэг ийм ангиллаар явж байгаа учраас бид өнөөдөр бас энийг ил тод болгож зарлах ийм эрхгүй юм байна. 


Оюун гишүүний улс төрч, Оюун хохирогчийн бидэнд хандсан өргөдлийг бол бид Өргөдлийн байнгын хороо Улсын Их Хуралд заасан хуулийн дагуу энэ өргөдлийг бол хүлээж авсан үүргийнхээ дагуу. Тэгэхээр Оюун гишүүний өргөдлийн гол агуулга бол энэ шүүн таслах үйл ажиллагаанд Төрийн нууцын тухай хуулийг хэрхэн зөв хэрэглэсэн юм бэ гэдэгт хяналт тавьж өгнө үү гэсэн ийм л хүсэлт байгаа юм. Иргэдийн зүгээс бол давж заалдах шатны шүүх хурлыг олон нийтэд ил тод нээлттэй явуулж өгөөч гэсэн ийм хоёр хүсэлт манай Өргөдлийн байнгын хороонд ирээд байгаа. Өргөдлийн байнгын хороо бол бид нар бүрэн эрхийнхээ дагуу иргэдээс өгсөн өргөдлийг бол хүлээж авах ийм үүрэгтэй. Энэ үүргээ биелүүлэх учиртай. Тэгэхдээ бас хуулийг бас хянах ёстой гэдгийг хуулийг бас сахих ёстой гэдгийг би та бүхэндээ хэлж байгаа. 


Дахин сануулахад Монгол Улсын Үндсэн хуульд Улсын Их Хурлын гишүүнд шүүн таслах үйл ажиллагаанд хөндлөнгөөс оролцохыг хориглоно гэсэн ийм заалт байгаад байгаа юм. Тийм болохоор зэрэг өргөдлийг хүлээж аваад Улсын дээд шүүх, Шүүхийн ерөнхий зөвлөлд энэ өргөдлийг шилжүүлж байгаа гэдгийг би Өргөдлийн байнгын хороонд ирсэн олны анхаарлын төвд байгаа шүүх хуралтай холбоотой асуудлыг би гишүүддээ дуулгах ёстой гэж үзэж байгаа учраас энэ бусад гэдэг энэ хэлэлцүүлгийн хоёр дахь асуудлаараа энэ мэдээллийг би та бүхэндээ өгье гэж бодсон юм. 


Гурав дахь асуудлын тухайд өнгөрсөн хугацаанд бол Өргөдлийн байнгын хороо олон удаагийн хурал, олон удаагийн хэлэлцүүлэг хийсэн олон бичиг цаас бол Засгийн газар болон төрийн яамд агентлагуудад бол илгээсэн байгаа. Одоо бид эргээд энэ цаасныхаа хариуг нэхэх бидний энэ хийсэн үйл ажиллагаатай холбоотойгоор Засгийн газар энэ яам агентлаг нийслэлд ямар ажил хийсэн юм бэ гэдгээ бидэнд эргээд тайлагнах ёстой. Энэ дээр манай Улсын Их Хурал тэр дундаа Өргөдлийн байнгын хорооны гишүүд та бүгдийн маань идэвхтэй үйл ажиллагаа маш чухал. Тэр дундаа асуудлуудыг хариуцсан гишүүд бол энэ чиглэлээр Засгийн газартай ажиллаж та нар маань эргээд тэд нараасаа тайлан хийсэн ажлынх нь мэдээллийг авах ийм Байнгын хорооны хурлыг зохион байгуулах учиртай. Тэр дундаа намрын чуулганы хугацаанд Байнгын хорооноос баталсан тогтоолын биелэлтийг бид нар эргэж шалгаж сонсох ёстой юм байгаа юм. Би эдгээр асуудлыг та бүхэндээ танилцуулъя гэж бодож байна. 


Нэгдүгээрт Ерөнхий боловсролын сургуулийн үдийн цай хөтөлбөрийн хэрэгжилт, сонгон шалгаруулалтын журамд өөрчлөл оруулах талаар хэлэлцүүлгээс гарсан саналын дагуу Засгийн газарт чиглэл өгсөн албан бичгийн биелэлтийн явцыг бид нар энэ намрын чуулганы хугацаанд буюу сар шинийн баяраас өмнө өөрөөр хэлэх юм бол 2 дугаар сарын 10-наас өмнө сонсоно гэсэн үг. Хуулийн дагуу 2 дугаар сарын 10 гэхэд Улсын Их Хурлын намрын чуулган завсарладаг. Нэг асуудал маань энэ байх нь. Энэ дээр бол манай Оюунчимэг гишүүн ажиллаж байгаа. 


Хоёрдугаар асуудлын тухайд Уул уурхайн үйл ажиллагааны улмаас эвдэрсэн газрыг нөхөн сэргээх хохирлыг нөхөн төлүүлэх талаар хууль тогтоомжийн хэрэгжилтийг хангах боловсронгуй болгох талаар Засгийн газраас чиглэл өгсөн тогтоолын биелэлтийн явцыг 2017 оны энэ эхний хагаст юм уу, ийм удаан байсан уу. Энийг тэгвэл эхний хагаст юм байна. Энэ дээр бол манай Баатарбилэг гишүүн Тогтохсүрэн гишүүн хоёр маань бол асуудлыг шийдэхэд бол эцэж цуцалтгүй явна гээд бид шийдсэн байж байгаа. 


Гуравдугаар асуудлын тухайд бол сууц өмчлөгчдийн холбооны эрх зүйн байдал нийтийн зориулалттай орон сууцны байшингийн дундын өмчлөлийн эд хөрөнгийн тухай хуулийн хэрэгжилтийг хангах эрх зүйн орчныг боловсронгуй болгох талаар Засгийн газарт чиглэл өгсөн тогтоолын биелэлтийн явцыг 2017 оны эхний улиралд багтаан сонсох учиртай. 


Дөрөвдүгээр асуудал манай Сүхбат гишүүн ахлаад Улсын Их Хурлын ажлын хэсэг гарсан бараг шийдэгдсэн үү Сүхбат гишүүн ээ. Тэгэхээр 4 дүгээр асуудлын тухай Туул хамгаалах бохирдлыг бууруулах холбогдох хууль тогтоомжийн хэрэгжилтийг хангах талаар Засгийн газарт чиглэлд өгсөн тогтоолын биелэлтийн явцыг 2016 оны намрын чуулганы хугацаанд багтаан сонсох энэ бол 2 дугаар сарын 10-наас өмнө гэсэн үг. Тэр дундаа бид Туул голыг хамгаалах тусгай хууль гаргах ийм ажил маань явагдаад Засгийн газраас санал авах чиглэлдээ явахгүй бол Сүхбат гишүүн нэлээд тийм хоцрох байдалтай болж байгаа гэдгийг би бас сануулъя гэж бодож байна. 


Тавдугаарт нь агаарын бохирдлоо Улаанбаатарын утаа сэдэвт хэлэлцүүлгээс Засгийн газарт чиглэл өгсөн зөвлөмж тогтоолын биелэлтийг явцыг 2017 оны эхний хагаст. Би энэ эхний хагастай санал нийлэхгүй байна. 2017 оны эхний хагас чинь бараг утаа униар байхгүй болно. Ийм саналыг бол манай ажлын алба бол оруулж ирэх ёсгүй. Та нар цаг хугацаагаа мэдэр. Утаа униар дууссан хойно яах вэ. Одоо бид нар чинь хойшлуулшгүй арга хэмжээ болон дунд урт хугацаанд хэрэгжүүлэх хөтөлбөрийн тухай ярьж байхад ингээд гуравдугаар улирал 1 дүгээр улирал дуусаж байхад бол утааны асуудлыг өгсөн үүрэг чиглэлээ эргээд сонсъё. Биелэлттэй нь танилцъя гэж ийм юм бол ярьж болохгүй. Тийм болохоор үүний хугацааг бид нар бол харин эсрэгээрээ намрын чуулганы хугацаанд багтааж сонсох ёстой. Миний энийг танилцуулж байгаагийн учир нь одоогийн бид нарын дараагийн үйл ажиллагаа нь юу юм бэ. Бид нар бол мэдээж хэрэг хэлэлцэх асуудлуудаа Өргөдлийнхөө дагуу дэгийн дагуу хэлэлцээд ингээд явна. 


Зүгээр нэг газар уруу чиглэл өгөөд ажил боллоо гэдгээр биш хамгийн гол нь үр дүнгийн биелэлтийг нь шалгах биелэлтийг сонсгох түүний мөрөөр арга хэмжээ авах чиглэл бол манай байнгын хороо ажиллах учиртай. Хамгийн гол нь үр дүнтэй байх ёстой гэдэг үүднээсээ би ойрын үед яаралтай тайлангийн биелэлтийг нь сонсох ийм ажлуудыг та бүгдэд танилцуулж байна. 


Үүгээр өнөөдрийн Байнгын хорооны хуралдаан өндөрлөж байна. Ингээд анхаарал …


Тогтохсүрэн гишүүн. 


Д.Тогтохсүрэн: -Энэ Оюун гуайн тавьсан асуудалтай холбоотой юм. Сая даргын хэлснээр бол би Улсын дээд шүүх уруу шилжүүлж байгаа юм байна гэж ойлголоо. 


Д.Сарангэрэл: -Улсын дээд шүүх болон шүүхийн ерөнхий зөвлөлд шилжүүлье. 


Д.Тогтохсүрэн: -Тэгэхээр ийм л дээ Оюуны тавьсан энэ асуудлыг хараад байхаар төрийн нууцын тухай хуулийг хэрэглэсэн байдалд хяналт тавьж өгнө үү гэж байгаа юм. Тэгэхээр шүүх өөрөө өөрийнхөө үйл ажиллагаанд бол хяналт тавихгүй л дээ. Тэгэхээр би юу гэж хэлэх гэж байна вэ гэхээр Тусгай хяналтын дэд хороо юм уу Хууль зүйн байнгын хороо юм уу аль нэг нь энэ Төрийн нууцын хуулийг зөв хэрэглэж үү буруу хэрэглэж үү гэдэг дээр хяналт тавих учраас би бол Тусгай хяналтын дэд хороо, Хууль зүйн байнгын хороонд шилжүүлж тэднийхээс ажлын хэсэг гарч үзэх юм бол харин нэлээд шударга парламент дээд хяналтаа шударга хэрэгжүүлж байна гэдэг ийм юм уруу явах болов уу гэсэн ийм бодол байна. 


Д.Сарангэрэл: -Би Тогтохсүрэн гишүүнтэйгээ 100 хувийн санал нэг байна аа. Төрийн нууцын тухай хуулийг шүүн таслах үйл ажиллагаанд хэрэглэсэн байдалд хяналт тавих гэдэг ийм хүсэлтийг бол Оюун гишүүн ирүүлсэн. Иргэдийн зүгээс бол давж заалдах шатны шүүх хурлыг ил тод нээлттэй явуулах ийм хоёр хүсэлт ингээд тавьсан байгаа. Би яг таны хэлсэнчлэн саяын хоёр Байнгын хорооны дарга нартай уулзаад энэ чиглэлээр бол та бүхэн энэ хууль номынхоо дагуу яваа ч гэдэг хүсэлтээ бас илэрхийлсэн байгаа. Баярлалаа. Өнөөдрийн хуралдаан үүгээр өндөрлөж байна. Гишүүдэд баярлалаа. 

ДУУНЫ БИЧЛЭГЭЭС 

БУУЛГАСАН                                               П.МЯДАГМАА

